
Daarmee samehangend waarsku Hy ons vir dwalinge en inbeeldende beïnvloeding deur Sy teenstander

Voorwoord

Beskou ons die skepping as uitdrukking van `n geestelik/materiële konflik, dan sien ons dat ons die plek wat aan ons toegewys is nie mag verlaat nie. Hier kom die omstandighede voor waarvoor ons aangepas is en waarop ons geestelike groei slegs kan en bevogtig moet word en waarom die lewe van `n mens, al ver bokant die uiterlike materie verhewe, hoër staan as alle sonne en planete saam van `n hele heelalsfeer (hulsenglobe).

Om die menslike lewe te versprei in die heelal is `n hoogmoedige gedagte wat lynreg teen ELOHIM (GOD) se bedoeling en Sy sorg vir ons ingaan.

G.F.K.

God wil ons vrae beantwoord - Dwaling

B.D.8536 - 21 Junie 1963

Glo, en laat geen twyfel in u opkom nie, want My woord wat vir u uit die hoogte weerklink is waarheid, en alles sal gebeur soos wat dit aan u verkondig word. Glo dat daar weliswaar baie vir u onbegryplik sal wees, solank u nog nie in alle dieptes van die wysheid kan binnedring nie, maar wat Ek u leer, sal vir u nog begryplik word, as die tyd daarvoor gekom het.

Steeds weer sê Ek dat Ek u onderrig na die maat van u graad van rypheid, wat u te alle tye kan verhoog, en dat daar ook antwoorde tot u sal kom op vrae wat die mense op aarde, of die wesens in die hiernamaals sal stel en wat Ek aan hulle deur u beantwoord. 

Die diepste insig in My skeppings - en heilsplan sal u egter eers dan besit in die stadium van hoë sielerypheid, dan sal alles vir u duidelik wees, ook dit, wat u nou nog aanleiding tot twyfel gee.

Van My af kan slegs die suiwerste waarheid uitgaan, en dat Ek Self deur My Gees in u werk, sal aanvaar moet word, omdat Ek Self op hierdie gang van sake gewys het toe Ek op die aarde geleef het. En u kan Myself nie as leuenaar uitskel nie, want Ek is die Waarheid Self.

Oor die ontwikkelingsgang van die skepping kan u eers dan grondig onderrig word, as u self u voltooiing bereik het - en word u vooraf reeds ietwat kennis bygebring, dan sal u steeds weer vrae stel en dit wil Ek bereik, omdat Ek u steeds meer kan laat weet, hoe meer u uself met gedagtes sal besighou met vrae wat steeds net Ek Self vir u sal kan beantwoord.

Ek wil ook altyd weer u gedagtes opwek, as u dieper in die geheime van die skepping probeer binnedring, omdat Ek u wil onderrig. Ek wil u die waarheid gee, maar daarvoor is u verlange nodig om u sonder beperking te kan verryk met kennis, wat reik tot in gebiede wat nie met die verstand deurgrond kan word nie. Want hoe dieper u kennis is, des te meer staan u in die lig. En dan kan die duisternis u vir ewig nie meer bang maak nie.

Ek spoor u ook steeds weer aan om vrae te stel, omdat u aan die antwoord ook My liefde tot u besef, Wie elke versoek van u wil vervul. Want sodra u vra en `n antwoord verwag, open u u hart vir My, en dit beteken ook dat u My by u laat binnekom, dat u met My verbonde wil wees. En slegs daarop wag Ek, om My barmhartigheidsgawes onbeperk te kan uitdeel. 

En so sal Ek u ook steeds oor dwaling opheldering gee, want dit stort die siele in die verderf. Ek sal u denke Self verlig, sodat u na My wil sal handel en teen die dwaling sal stry. Want die dwaling rig in die eindtyd groot verwarring aan, omdat die mense veel eerder die dwaling as die waarheid aanneem – as om hulleself te laat oortuig deur die suiwer waarheid. En daardeur bly hulle binne die bereik van My teenstander in die duisternis en vind nie meer die weg terug nie.

Aan u wat My Woord ontvang, is die opdrag gestel om teen die dwaling te stry en steeds weer die waarheid daarteenoor te stel, wat vir elke mens met `n goeie wil ook aanneembaar sal wees. En steeds sal Ek u ook bystaan sodat u korrek sal dink en handel en dat u sal praat indien Ek dit van u verlang, want u het uself vrywillig aangebied om My te dien en Ek het u diens aangeneem. U sal nou ook in My wil werksaam wees en Ek kan daarom ook `n opdrag aan u toevertrou wat steeds maar weer die verbreiding van die waarheid is, en wat die stryd teen die dwaling raak. En daarom sal alles ook so op u afkom, dat u volgens u gevoel daarop sal reageer, omdat Ek Self die gevoel in u opwek, dus u gedagtes ook so sal lei, soos wat dit vir u opdrag dienstig is.

My teenstander werk met lis en bedrog. Ek sal egter teen hom ingaan en sy dryfveer aan die lig bring. Maar dit lê aan die mense self of hulle na My sal luister en My woorde glo. Maar slegs liefde kan die suiwer waarheid herken - waar die liefde ontbreek, is weinig resultaat te verwag. Tog moet die waarheid aan die mense onthul word, oor My teenstander, wat homself ook as `n ligengel kamoefleer en nie daarvoor terugdeins om homself van My Naam te bedien nie, om hulle te mislei en op `n weg te trek wat gevaarlik is, omdat hy na die afgrond voer - as die mense nie betyds sy manier van doen insien en die korrekte weg kies nie. En Ek wil u steeds daarby help, as u uself maar tot My sal wend en My om die suiwer waarheid bid. 

AMEN

Misterieuse verskynsels

B.D.6674 - 22 Oktober 1956  

Dink daaraan dat u in die eindtyd leef - en dit sal vir u dan ook begryplik wees dat My teenstander alle middele sal aanwend om u mense te verhinder om na My terug te keer - en daarom stig hy groot verwarring, hy probeer om die denke van die mense in verkeerde bane te lei, met alle middele verhinder hy die stuur van die waarheid. Waar dit vir hom maar moontlik is, ontsteek hy verblindende ligte en versprei duisternis, sodat die weë nie gevind word wat na My en die "lig" voer nie.

Wie homself onder My banier gestel het, kan nie ontken dat dit die tyd van die einde is nie. Die aanhangers van My teenstander bestry dit egter, dus is dit al deur hulle gesindheid te sien, en by hulle is die inspanning om hul gees te verduister nie nodig nie. Maar wat hy vrees om te verloor probeer hy vashou, en wat hy reeds aan My verloor het, probeer hy terugwen en daartoe is elke middel vir hom goed.

Hy mislei hulle onder die dekmantel van geesverwante en hy probeer daardeur slegs te bereik dat hulle hulleself van die suiwer waarheid afwend, en vir haar, as waarheid gekamoefleerde dwaling, aanneem. In die tyd van die einde kan u mense almal rekening hou met sy versterkte invloed, en daarom is dit nodig om op u hoede te wees en u nie deur dwaalligte te laat verblind nie.

Dit is al wat Ek te sê het oor verskynsels van seldsame aard waaraan u te veel aandag skenk, wat u in verwarring bring, vrae laat stel, twyfel laat ontstaan, en laat redetwis, wat vir u onopgehelder bly - dus verskynsels wat van misterieuse aard is. Glo u self dat Ek die soort dinge nodig het om My aan u te openbaar?

Ek sal waarlik elke geleentheid benut waarby Ek My aan u kan openbaar, maar dan gebruik Ek `n menslike "opnamehouer" waarin Ek My Gees kan uitstort. Dan spreek Ekself of My ligwesens spreek die mense deur die "houer" aan. En wat Ek tot hulle spreek, sal altyd slegs die ernstige vermaning wees om die wêreld op te gee en uself tot liefde te omvorm, om dan ook `n hart wat van liefde vervul is, in die waarheid binne te kan lei, in My heilsplan van Ewigheid, om dit dan met korrekte insig te verskaf. 

`n Ware kind van die Vader in die hemel neem genoegdoening met wat sy Vader vir hom sê en hy probeer altyd net om Sy Wil te vervul, want dan word hy ook salig. Waarom verlang u egter daarna om `n verbinding aan te knoop wat kennis vir u sal ontsluit, wat nie van belang is vir die bereik van u saligheid nie? Elke wens van die soort is 'n influistering van My teenstander en u stel uself vrywillig aan hom tot beskikking, sodra u sulke begeertes uiter, sodra u kragte in die heelal aanroep waarvan u nie weet welke "Heer" dit dien nie. 

Gaan die eenvoudige weg: Verbind u met My deur die liefde en bid tot My vir opheldering, en dit sal vir u gegee word. Wend u egter nie tot onbekende wesens nie, want My teenstander werk met lis en bedrog en hy is ook nie sku om die Naam Jesus uit te spreek nie, want hy gebruik elke middel in die laaste tyd.

Daarom het Ek u gewaarsku oor hierdie tyd, waarin "valse Christusse" en "valse profete" werksaam is en dan moet u waaksaam wees. Vergeet nooit dat u in die eindtyd leef nie, dat die mense self, in opdrag van My teenstander, weliswaar die laaste vernietigingswerk uitvoer, maar dat in My heilsplan van ewigheid, gebaseer op die wil van die mense - die einde van die aarde voorsien is. Vergeet nooit dat Ek die einde deur sieners en profete aangekondig het nie en dit nou ook sekerlik so voltrek sal word, soos wat die een dag op die ander volg. 

En in die seker te verwagte einde wil My teenstander u as ongeloofwaardig voorstel. Hy wil u, mense mislei, deurdat hy u deur sy dienare wysmaak, om die einde te kan teëhou en die aarde teen vernietiging te behoed, dus die geloof in u wek dat "dienare van God" aan die werk is om hierdie vernietiging te verhinder.

Alles verloop volgens die plan van ewigheid. U mense moet maar net na die rypheid van u siel strewe. En dit bereik u slegs deur die liefde, deur `n lewe volgens My Wil, deur `n innige verbinding met My. Dan wandel u ook in die lig en u skenk geen aandag meer aan dwaalligte nie.

AMEN
Misterieuse verskynsels II

Voortsetting van 6674: B.D.6675 – 23 Oktober 1956

Dit is eie aan die mens om sy aandag steeds te rig op dit wat sy liggaamlike sinne aanspreek, daarenteen om by alles verby te gaan wat die siel `n impuls tot opbloei kan gee. En dit is eweneens die invloed van My teenstander, wat hom self ten doel gestel het om elke ligskynsel van die siel verwyderd te hou en die omhulsel om die siel steeds uit te brei - waartoe die liggaam homself gewilliglik bereid verklaar.

Reeds daarom moes die mense al vrae gaan stel by al die aardse vreugde en genietinge, as dit hulle erns sou wees om die doel, naamlik hulle sielerypheid, te bereik. Maar sulke bedenkinge maak die mense nie, en as hulle daarop attent gemaak word, staan hulle maar slegs afwysend daarteenoor.

Die tyd tot die einde is egter maar kort, en om nog sukses te bekom moet daar ongewone middele gebruik word. Middele wat die gedagtes van die mense in die rigting stuur wat hulle nie wil gaan nie. En sulke middele staan My ryklik ter beskikking in velerlei noodtoestande, in rampspoed of onverwagte gebeurtenisse, wat almal geskik is om liggaamlike verlange agter te stel en homself vir geestelike invloede oop te stel, sonder om hom egter te dwing daartoe.

In geen geval sal Ek My toevlug neem tot misterieuse verskynsels om `n inkeer by die mense te bereik nie. Want sulke verskynsels is nie geskik om die mens tot geestelik strewe te bring nie, dit verhoog eerder die drang om te ondersoek, dit gee veel meer voeding aan die verstand van die mens, egter nie aan die siel nie. Daarenteen bedien My teenstander homself van sulke middele, wat tog ook die mense, wat reeds die verbinding gevind het met die geestelike wêreld, beïnvloed, wie egter wondere verwag, dus diegene wie se denke nog te veel aards gerig is.

Sulke verskynsels sal hulle wel geen skade berokken nie, omdat dit hulle steeds weer aan My sal vashou. Maar tog wen My teenstander nog veel mense vir homself, want hoe meer die verstand besig is om die verskynsels te deurgrond, des te minder kom die gees in hulle aan sy trekkrag. Op so 'n manier beïnvloed Ek nooit die mense, dat hulle tot meer verstandelike arbeid aangehits word nie. Want Ek wil die mense lig bring en geen onoplosbare probleme skep nie.

En as die onoplosbare probleme wat My teenstander u voorlê, as dit ongewone onaardse verskynsels betref, sal hy aan die einde van die tye dit in `n skouspel omskep om verwarring te stig. En hy sal ook op die mense, wat aan hom gebind is, so inwerk, dat hulle sal toelaat dat dinge ontstaan wat weliswaar aards - materieel, maar tog van `n raaiselagtige aard sal wees en wat hy eweneens as middel sal aanwend om die denke van die mense op `n dwaalspoor te lei.

Wie homself deur sulke verskynsels laat verblind, wie die ewige wette van die ordening nie ken nie, wat onveranderd sal bly bestaan, omdat dit ook net `n verdergaande ontwikkeling van die geestelike waarborg. Wat van My uitgaan, wat dus van goddelike oorsprong is, sal altyd lig wees, helderheid wees en lig skenk aan hulle wat die lig verlang.

Wat egter onopgehelder bly, wat tot ontelbare gissings aanleiding gee en altyd weer veronderstellinge bly, dit kom van My teenstander af, wat ook groot mag het, maar tog slegs dan as hy deur die gedrag en die ingesteldheid van die mense versterk word: Dan kan hy homself ook sigbaar uiter en skynbeelde tevoorskyn tower wat slegs `n uitvloeisel van sy sataniese wil is.

Die middele wat Ek aanwend om nog voor die einde siele te wen, is van `n ander aard, want dit beperk nie die vrye wil van elkeen afsonderlik nie, terwyl die doel van My teenstander is om aan die mense, deur raaiselagtige verskynsels, `n gedagtegang op te dring en hulle so die vryheid van wil te ontneem. Dit sal hom nie geluk om dwang uit te oefen nie, maar die mense gee self liewer aan hom gehoor as aan die sagte stem waardeur Ek hulle aanspreek. Maar Ek dwing ook nie die mense nie.

AMEN 

Ongewone Verskynsels

B.D.7205 - 10 November 1953

As u uself tot My wend, kan u altyd daarop vertrou dat u korrek onderrig sal word, dat Ek u opheldering sal gee. U sal dit ook in u denke ondervind, dit wil sê, omdat u na die waarheid soek, sal u denke homself met die waarheid besighou. U sal dus volgens u gesindheid op die korrekte weg wees, selfs as skynbaar nog onopgeloste probleme u besig hou. Want dit is die voorreg van hulle wat hulleself met My as die ewige Waarheid verbind, dat hulle `n innerlike afkeer bespeur sodra verkeerde gedagtes hulle raak.

U het in die eindtyd met baie ongewone verskynsels rekening te hou en u kan dit volgens u eie oordeel nou op My of ook My teenstander aanreken, wat in die eindtyd net so op ongewone wyse sal optree om sy slagoffers binne te bring. U sal moet leer om onderskeid te maak en daarby mag u nie vergeet dat die wêreld sy gebied is en dat hy homself dus ook in die wêreld en deur heidense meganismes sal vertoon. Verder moet u weet dat daar geen mag is wat My in My werksaamheid sou kan hinder en dus My heilsplan van ewigheid, waarin `n einde van hierdie aardse periode voorsien is, ongedaan kan maak nie. Want Ek streef `n doel na wat steeds net gerig is op die verlossing van die gevalle geestelike, wat hulleself in die diepte bevind. En Ek weet presies wanneer die korrekte tydstip daarvoor gekom het. 

Dit is wel seker dat My planne nie met die planne van My teenstander ooreenkom nie, dat hy nie dieselfde doel nastreef nie, naamlik, om die gevallenes te help, maar dat hy steeds net daarop bedag is om My planne geen deurgang te laat vind nie, dit te deurkruis en Myself in `n sekere sin te oorwin, waarmee hy egter ewig nie sal slaag nie. Enersyds dryf hy nou die mense aan tot ondersoekinge van die mees uiteenlopende aard om skeppingswerke te verwoes, omdat hy glo om die gekluisterde geestelike daardeur te bevry en vir homself te wen. Aan die ander kant wil hy die mense laat glo dat daar geen gevaar voor die einde te vrees is nie, om hulle te verhinder om bewustelik aan hulle siele te werk, wat met die oog op die einde tog ernstig geneem word deur hulle - wat die tekens van die tye te voet volg en daarom weet welke uur geslaan het.

En daarom werk hy met alle lis en veroorsaak `n verwarring, wat ook die mense gryp wat nie aan hom wil behoort nie. Hy probeer om reële dinge vir die mense weer te gee, wat, solank dit vir hulle moontlik is om dit sigbaar te bly behou, sodat die mense wat vir die dinge ontvanklik is, dit opmerk. Mense, op wie God se teenstander ook invloed het, weens hulle gesindheid en gedagtes – die wat selfs van die idee van `n einde van hierdie aarde niks wil weet nie - wat ook die onwaarskynlikste gebeurtenisse of voorsorgmaatreëls om so 'n einde te verhinder liewer sou wil aanvaar, as dat hulle hulleself met die waarheid, wat hulle steeds weer verkondig word, tevrede stel.

Hierdie mense skep deur hulle gesindheid vir My teenstander `n goeie klankbodem - hulle glo om hulleself in die invloedsfeer van goeie kragte te bevind en het tog `n speelbal van My teenstander geword, want hy gebruik hulle om homself in te stel vir die verbreiding van valse leerstellings en sataniese aktiwiteite. My teenstander het aan die einde groot "mag". Dit is sy teenaksie op My buitengewone barmhartigheidsvolle werksaamheid by die mense, wat Ek nog wil help om die korrekte weg na My toe te vind. Ook werk Ek wel op `n buitengewone wyse, maar nie deur op `n onnatuurlike manier op die denke en gevoelens van die mense indruk te maak nie.

Ek werk in stilte en wil op die harte van die mense `n invloed verkry. My teenstander imponeer egter die geestesvermoëns - die verstand van die mens. Hy bevestig maar net die verlange na die onverwoesbaarheid van die aarde en na `n einde, wat op die laaste oomblik verhinder sal word.

My teenstander werk My en My aankondiginge teen en slegs dit moes al hom ontmasker het, dit moes `n bewys wees wie aan die werk is, as die gemoedere van die mense verontrus word deur onverklaarbare gebeurtenisse, waardeur dit deur My voorspelde einde van hierdie aarde in twyfel getrek word. My Woord is Waarheid, so ook is die aankondiginge nie deur My teenstander te ontsenu nie, al dink hy om homself nog so listig en slu te kan voordoen. En die mense self kan dit ook insien wie hy onder sy invloed probeer bring, as hulle maar altyd die weg na My, Wie hulle die waarheid nie sal weerhou nie, sal neem.

AMEN

Hulpverlening uit die Heelal? 

B.D.7043 - 15 Februarie1958

U, My aardse kinders, u is bestem om die hoogste graad van saligheid te bereik, want U, wie op hierdie aarde leef, moes deur die diepste dieptes heengaan, omdat u uself as oergeskape geeste in hierdie diepste dieptes gestort het, wat egter nie deur My daarheen verban is nie. En as u uself nou - al is dit ook met My hulp - uit hierdie diepste duisternis omhoog gewerk het en nou as mense die laaste gang op aarde moet aflê, dan hoef u eintlike ek (u siel) nog maar net die laaste wilsbeproewing aflê, wat u lot in die ewigheid sal bepaal.

Hierdie wilsbeproewing eis egter juis, van die wese wat deur die diepste dieptes heen moes gaan, `n geweldige verandering van sy denke en strewe van weleer, wat van hom nou egter ook besonder gewaardeer word, wat vir u begryplik word as u daarvan in kennis gestel word dat My ander leer-institute verblyfplekke is vir die geestelike wesens, wie se val nie so eindeloos diep was nie en wat daarom ook nie so buitengewoon moet stry om weer in die sfere van die lig te kom nie.

U mense was dus buitengewoon belas gewees deur u vroeëre afvalligheid van My. U ek - die eens gevalle oergees dus - moes daarom ook buitengewoon worstel en ofskoon die langsame opklim plaasgevind het onder die wet van "jy moet", is tog die laaste vrye wilsbeproewing ook nog buitengewoon swaar, maar nie uitsigloos nie. Want die barmhartigheid van die verlossingswerk staan elke eens gevalle wese ter beskikking. En bowendien staan ligwesens u almal by in `n eindelose hoeveelheid, wat vervul met liefde, alles doen om u te help om reg te beslis. En al is die voorwaardes op hierdie aarde dus hoe swaar, dit kan tog nagekom word en die heerlikste loon wag vir hulle wat dit sal vervul.

Maar alles geskied in die kader van My wetlike ordening. Daar kan nie willekeurig hulp verleen word waar dit nie afgesmeek, of afgewys word nie. En so kan die ligwesens ook nie willekeurig hulp verleen nie, maar hulle sal altyd in ooreenstemming met My Wil werksaam wees. Want My Wil is ook hulle wil, sodra hulle hulleself in die lig bevind. En My Wil bring hulle dus daartoe of verhinder hulle om te werk vir die welsyn van die siele wat op die aarde beliggaam is. Dit moet u weet, dat Ek regeer en dat My Wil geëerbiedig word deur al die geestelike wat My dien, dus My ligryk bewoon.

En nou sal u ook begryp dat ook die ligwesens elke dwingende invloed agterweë laat, omdat dit nie volgens My Wil is nie, want Ek verlang `n wilsbeslissing in vryheid. Ewemin as wat Ek die mense sal dwing om My Woord aan te neem, dat hulle die hoogste liefde en barmhartigheidsbewys toegestuur word, as sterkste hulpmiddel vir die vrye wilsbeslissing, ewemin sal Ek My toestemming gee dat My ligbodes dwingende bewys van hulle werksaamhede aan die mense gee. Hulle sal dit ook nooit doen nie, omdat hulle My liefdes- en heilsplan ten duidelikste insien en ook weet, dat deur dwang en bewys geen sukses behaal kan word nie.

Dit sou egter `n bewys wees van buiteaardse werksaamheid, as uit die heelal wesens met die aarde kontak soek wat sogenaamd in My opdrag u hulp sou bring. Hulp in aardse nood kan slegs Ek u bring, en hulp in geestelike nood geskied nie op `n manier wat tot geloof dwing nie. Hulp in aardse nood - wat dit ookal is - kan wel ook deur My ligwesens uitgevoer word, maar nooit sal hulle hulleself vir sulke hulpverleninging voor u sigbaar materialiseer nie. Want die ligwesens het sulke materialisasie nie nodig nie en bowendien weet hulle dat die mense op die manier nie beïnvloed mag word nie, sodat hulle gedwing word om aan boaardse wesens en in `n boaardse mag te glo nie. Sodra u mense hulp verwag kan dit u ook verleen word, maar altyd onder die voorwaarde dat u geestelike arbeid sal aanvaar en dus ook geestelike inwerking sal toelaat, maar dit gebeur nooit op `n sigbare manier vir u nie. 

En dat u nou glo dat die aarde as sodanig die beskerming en die hulp van die geesteswêreld nodig het - as u glo dat die vernietigende invloed deur menslike wil deur hierdie ligwesens verhinder of afgeweer sou kan word, dan word u deur die geloof van hulle hulp verseker, maar nooit op die wyse dat bewoners van ander wêrelde u hierdie hulp sal verleen nie, dat dit u toegestuur word om My Wil uit te voer. Bedink tog hoe klein u u God en Vader daardeur voorstel, dat Hy hierdie sterrebewoners nodig het om u onder Sy hoede te neem.

En bedink wat ook hierdie bewoners van andere sterre is. Dat ook hulle hulleself in `n opgaande ontwikkeling bevind - wat geestelike wesens is, wat sekerlik ook as My skepsele eenmaal salig sal word - wat deur `n diep verlange onophoudelik gedryf word om nader aan God te kom - wat egter steeds in die omgewing van die hemelliggaam sal bly, waarop My Liefde en Wysheid hulle geplaas het. Wel kan alle goeie wesens die uitstraling van hulle gedagtes stuur na die worstelende, ongelukkige wesens in die heelal, en so `n uitstraling van gedagtes kan wederom met krag die wesens aanraak. Maar om hulle sfere te verlaat, kan die wesens nie en hulle hoef ook nie, want Ek het engele en ligbodes in `n eindelose aantal, wat elke afsonderlike hemelliggaam waarlik op die beste wyse versorg.

En elke afsonderlike hemelliggaam het `n onuitputlike toevloei van krag - My woord, wat oral weerklink, - dat as die uitstraling van My liefde ook die krag het om vir elke afsonderlike wese - vir elke eens gevalle oergees die terugweg tot My moontlik te maak. Word die Woord van My egter nie benut nie, word daar geen ag op My Woord geslaan nie, dan bewys die wese nog sy weerstand, wat ook nooit met geweld gebreek sal word nie, ook die engele kan dit nie breek nie, selfs al sou hulle na die aarde toe afdaal. Tensy hulle hulleself so openlik as My afgesante sou kenbaar maak, dat `n geloof deur dwang bereik sou word, wat egter nooit My Wil is en ook nooit My toestemming sou kry nie.

As u mense nou glo om in verbinding te kan tree met bewoners van ander wêrelde, dan wil u uself daardeur, met ander woorde, `n bewys verskaf dat hierdie wêrelde bewoon is. Maar as u gees ontwaak is, weet u dit egter ook sonder bewys. Is u egter nog nie geestelik ontwaak nie - staan u nog heeltemal ver af van `n geestelik strewe en van die kennis oor die doel en die bestemming van die skepping, dan sou ook die bewys u nie op die geestelike weg bring nie, u sou dan maar net aardse ondersoekinge onderneem en geestelik niks bereik nie. Reeds daarom sal die ligwesens hulleself nooit aan u mense bekend maak en u deur "mededelinge" inligting laat toekom wat nie met My heilsplan van ewigheid ooreenstem nie.

Want die doel is geensins onbelangrik wat bereik word en alle geestelike wesens wat vol lig is, wat in My opdrag werksaam is om u mense in hierdie tydjie van die einde te help, sal steeds net die geestelike welslae nastrewe, dat die mense hulleself na My keer, hulle God en Vader van ewigheid, sodat hulle hulleself losmaak van die wêreld, van dit wat aan My teenstander behoort - sodat hulle die hoogste doel kan bereik op aarde en in alle wilsvryheid die laaste proef kan aflê, om weer in hulle oertoestand te kan binnegaan, wat hulle onmeetlike saligheid in lig en krag en vryheid bring.

AMEN

Die geïsoleerdheid van die Hemelliggame

B.D.6323 - 31 Julie 1955

Ontsaglike afstande lê tussen die skeppings wat u mense as hemelliggame aan die uitspansel aanskou. Afstande, wat vir u nie te skat is nie, en daarom ook nie te oorwin is nie, omdat elke afsonderlike hemelliggaam self `n wêreld op sigself is en hierdie wêrelde hermeties van mekaar afgesluit is in soverre, dat dit geheel verskillende lewensfere besit, steeds in ooreenstemming met die aard van die hemelliggaam en ook met sy bewoners.

U mense mag nie glo dat My skeppende Gees nie veelsydig genoeg sou kon skep en voortbring nie - u mag nie glo dat u u lewensvoorwaardes op ander hemelliggame ook net so sal terugvind soos op die aarde wat u bewoon nie - en u mag nog veel minder glo dat die hemelliggame u dieselfde lewensmoontlikhede sou bied wat vir u bestaan noodsaaklik is - in geval u ooit in die gebied van so 'n hemelliggaam sou beland.

Dit sou dog `n vergeefse onderneming wees, want u sal nooit slaag om ook maar 'n enkele verbinding met ander hemelliggame aan te knoop nie, tensy dit op `n suiwer geestelike manier geskied - dit kan plaasvind deur die stuur van gedagtes, wat vir u egter altyd tot 'n geestelike vooruitgang sal dien, egter nooit op die manier wat betrekking het op dit wat deur u mense oor die wêreld beplan word nie.

U mense kan weliswaar groot bekwaamhede ontwikkel, u kan skeppend en vormend besig wees op aarde. U kan die kragte van die natuur deurgrond en dit vir u op elke manier nuttig maak. U kan op grond van u verstand diep in natuurwette binnedring en nou met al u insigte na vore kom, maar u arbeidsveld is en bly altyd net die aarde. En as u nou al u verstandelike insigte probeer gebruik tot heil van u medemens, dan sal My seën u werk ook ondersteun, want dan word aan My wet van die ordening voldoen. U moet egter ook in hierdie ordening bly, u moet die wette wat Ekself uitgevaardig het, in ag neem, en wat aan alle skeppingswerke duidelik te sien is. 

En daartoe behoort ook die ontsaglike afstand van die hemelliggame tot u aarde, daartoe behoort die geïsoleerd wees van elke aparte hemelliggaam van die andere, wat afgesluit word deur die lugleë ruimte, wat deur die stratosfeer gekenmerk is, wat `n verblyfplek van `n mens in hierdie ruimte onmoontlik maak en u daarom duidelik moes laat sien, dat Ek u self afgesonder het. Want al glo u ook om sulke "hindernisse" te kan oorwin, u mense sal by sulke pogings skipbreuk ly, u sal ten gronde gaan as u uself in gebiede waag wat deur My vir u afgesluit word.

U bewys maar net daarmee dat u baie arrogant van inbors is om te glo dat u goddelike natuurwette ongeldig kan maak - u bewys dat u nòg hierdie wette, nòg die Wetgewer erken en u bewys dat u mense ryp is vir `n totale verandering van hierdie aarde, omdat die vernaamste insig u ontbreek, naamlik: Dat daar Een bo u staan, Wie die laaste Woord spreek en dat u die EEN nie moet onderskat nie, aangesien u andersins nie iets sou onderneem het wat nie aan u as bewoners van hierdie aarde toegestaan is nie, naamlik, om ander hemelliggame, wat vir u heeltemal onbereikbaar is en sal bly, tot die doel van u ondersoek te maak.

Elke hemelliggaam dien die geestelike wesens om hulleself te voltooi, en die rypheidsgrade van hierdie wesens is so verskillend, dat hulle almal ander skeppings nodig het. Skeppinge waarin u mense nie kan bestaan nie en daarom kan daar ook nooit `n verbinding tussen die wêrelde bestaan nie.

My skeppende Gees en My skeppende Wil het waarlik niks sonder wysheid laat ontstaan nie, maar u mense sal nooit kan deurgrond wat buite u aardse sfeer bestaan nie as slegs dit, dat die bestaan van ontelbare sterre en wêrelde vir u as `n vaste feit te staan kom, omdat dit nie tot nadeel van u siel sal strek nie - alle verdere kennis kan egter slegs geestelik vir u ontsluit word.

AMEN
`n Fisiese ontmoeting tussen bewoners van verskillende hemelliggame is onmoontlik

B.D.6065 - 26 September 1954

Slegs dit wat die beste is vir u siel word as kennis aan u gestuur. U sal nooit mag binnedring in gebiede wat u tot skade van die siel sal strek nie, solank dit u wil sal wees om met My in verbinding te staan. Maar met die hulp van sataniese kragte, kan u sulke kennis onregmatig u eie maak. Dan behoort u egter nie tot Myne nie, wat Ek behoed teen elke beïnvloeding deur My teenstander.

U word deur My Gees onderrig en so ontvang u kennis wat ten doel het om u positief te ontwikkel. En u kan met hierdie kennis weer werk, u kan haar deurgee aan u medemens, u kan hulle daardeur op die goeie weg plaas, u kan dus help om lig in die duisternis te bring, soos wat dit My wil is.

En u sal solank ondersteun word as wat u ook maar die wil sal hê om lig te versprei. Solank sal die kennis wat u ontvang, aangepas wees aan die gebruik deur u. Wat nodig is om `n siel, wat in die duisternis ronddool `n lig te ontsteek, dit stroom u toe, en hoe meer vrae aan u gestel word, soveel oorvloediger word u deur My bedag, dat u hierdie vrae moet beantwoord. Maar Ek sal loutere nuuskierigheid nie bevredig nie, Ek sal geen kennis uitdeel wat op geen enkele wyse vir `n geestelike ontwikkeling nodig of geskik is nie, maar Ek sal ook nie swyg as `n kind My smekend vra, want hy moet My dan sy vertroue skenk en hy sal daarom nie teleurgestel word nie.

Daar is geheime wat die menslike verstand nie kan deurgrond nie, maar wat tog `n heel natuurlike verklaring het. Daar is wette, natuurkragte, wat werksaam kan word as die voorwaarde daarvoor gegee is. En hierdie voorwaarde is: Ongewoon ontwikkelde intelligensie van mense, wat dus die effekte van die natuurkragte kan bereken en hierdie berekeninge van hulle nou toepas op proefnemings, waardeur die kragte van die natuur nou skynbaar vir hulle diensbaar word, dat die mense dus die baas word oor die kragte deurdat hulle die, deur die gevonde resultate, vir hulle doel tot nut maak. Vir die mense wat minder intelligent is, skyn sulke ondernemings onmoontlik te wees - en wat vir die mens nie begryplik is nie, verplaas hy graag na die gebied van die bonatuurlike. Hy plaas dan eerder hierdie stap in die geestelike ryk, as wanneer aan hom, met die doel om homself geestelik te voltooi, die betreding van die geestelike gebied aanbeveel word. Vir die mense wat minder intelligent is, skyn sulke ondernemings onmoontlikte wees - en wat vir die mens nie begryplik is nie, verplaas hy graag na die gebied van die bonatuurlike. Hy betree dan bereidwilliger hierdie tree in die geestelike ryk, as aan hom, met die doel om homself geestelik te voltooi, die betreding van die geestelike gebied aanbeveel word.

Waar die menslike verstand nie verder kan nie, maak die mens toegewings en begin met moontlikhede te reken. Maar sy denke raak die weg kwyt en vermeng die aardse met die geestelike - en tussen beide bly `n skeiding. Geen mens sal ooit in staat kan wees om met wesens buite die aarde in verbinding te tree nie, behalwe op geestelike wyse. Dus kan die mens homself te alle tye verbind met bewoners van ander wêrelde as dit geskied met die bedoeling om geestelik vooruit te gaan, maar nooit sal hierdie verbinding plaasvind op so 'n manier, op sigbare wyse, dat bewoners van ander wêrelde met bewoners van hierdie aarde mekaar ontmoet nie, omdat dit totaal onmoontlik is, aangesien daar vir allerlei lewende wesens andere sfere vereis word, wat netso oerwetlik vasgelê is.

Ook hier is `n sataniese invloed herkenbaar om die denke van die mense nog meer te verwar, want hierdie valse gevolgtrekking bevorder nie die geestelike strewe van die mense nie, wat nou ook met boaardse en met verstandelike argumente probeer wegdoen en dat dit dus ook die sogenaamde bewys van lewende wesens op andere hemelliggame slegs wetenskaplik verwerk word, maar dit lei nie tot die oortuiging van `n geestelike ontwikkeling of verdere ontwikkeling op die hemelliggame nie.

Volgens die wet van ewigheid is die hemelliggame van mekaar geskei en bly dit geskei, omdat die ontwikkeling van die siele hulle opdrag is, en dat dit op elke afsonderlike hemelliggaam plaasvind onder totaal verskillende lewensomstandighede. Die uitlê oor ongewone prosesse is in die opsig dus foutief, maar dat `n ongewone uitwerking van krag benut kan word op `n wyse wat nog onbekend kan wees, moes u mense laat dink het.

Want ook dit behoort tot die tekens van die eindtyd, dat ongewone kragte aktief sal word en dat die doel waartoe hierdie kragte gebruik word, ook die oorsprong van die krag verraai. Ook My teenstander het teen die einde baie mag, en hy benut dit tot sy eie voordeel. Geluk dit die mense om die vir hulle tot nog toe onbekende kragte diensbaar te maak tot heil van hulle medemens, dan sal My seën ook op hulle inspanning rus. Is die doel egter ingegee deur minderwaardige motiewe, dan is ook hy aan die werk wat u ten gronde wil rig. En hy sal ook nie die sluier oplig oor sy praktyke nie. Hy sal die mense in verwarring bring, hy sal alles verhinder wat dienstig is om opheldering te gee. Die goddelike, goeie, en ware kom egter te voorskyn en hou homself nie verborge nie.

AMEN

Verbinding tussen Hemelliggame - Vreemde Verskynsels

B.D. 7208 - 16 November 1958

Daar bestaan geen aardse materiële wêreld, waarvan die bewoners suiwer liggaamlik die wêreld kan verlaat - sonder om hulle lewe te verloor nie – of hulle heeltemal vakant is, of soos hierdie aarde, of soos andere hemelliggame te verstaan is, wat lewende wesens dra van 'n vaste konstitusie, wat afhang van die gesteldheid van die hemelliggaam, dit wil sê, homself nie by hierdie aarde kan aanpas nie. En daarom bestaan die moontlikheid nooit dat bewoners van een hemelliggaam hulleself op `n ander kan begewe nie, omdat die hemelliggaam altyd slegs die lewensvoorwaardes aan die skepsel bied wat aan hom toegewys is deur die Wil van God. 

Weliswaar is daar geestelike verbindings tussen verskillende wêrelde, wat egter altyd slegs geestelike doeleindes nastrewe en beoog, maar nooit sal die betreffende bewoners van `n hemelliggaam hulleself tasbare voordele sou wil of kan besorg, soos wat die mense self dit voorstel of hoop nie. Daar is geen verbindinge tussen verskillende hemelliggame nie, tensy, daar `n geestelike verbinding tot stand gebring word tussen die wesens van geestelike skeppings, wat na alle hemelliggame heen hulle lig kan laat uitstraal, en dus ook deur middel van gedagtes met die mense op aarde verbonde is, as hulle so 'n verbinding wil - as hulle hulleself oopstel vir hulle uitstraling. Dan kan die ligwesens ook wel raad gee in aardse opsig, hulle kan hulleself oor alle aardse nood van die mense bekommer en in werklik goddelike sin hulle invloed op die mense uitoefen. Maar dat hulle aan die mense sigbaar sal verskyn, sal `n groot uitsondering bly in baie besondere gevalle en om `n heel besondere rede, wat egter nie algemeen geneem mag word nie, deurdat `n massale optrede van sulke wesens `n verwagting kan skep of dan seker aangekondig sal word.

Die mense moes al bedink het dat hulle in die tyd van die einde lewe. Hulle moes al bedink wat dit beteken dat die teenstander van God kort voor die einde van sy vryheid staan - dat hy opnuut gekluister gaan word en dat hy weet dat daar nog maar `n klein tydjie vir hom oorbly. En tog glo hy nog in sy verblinding dat sy mag sal seëvier - en daarom deins hy vir niks terug om sy vermeende oorwinning te behaal nie. En as die mense dit weet, dan kan hulle ook baie sake verklaar wat vir hulle ongewoon raak of vir hulle raaiselagtig skyn te wees en die wetenskap gee op velerlei gebiede opheldering. Onopgehelderde verskynsels duik egter op buite die wetenskap in gebiede wat meer as buitesintuiglik te betitel is.

En juis hierdie gebiede benut die teenstander omdat sy ontmaskering daar nie so maklik opval nie - omdat hy die mense laat glo dat hulle aangespreek word uit die geesteswêreld vol van lig en hulle dan nou oorgee aan sy invloed. Hierdie invloed het altyd ten doel om die mense van die waarheid weg te lei, hulle denke deur dwaling te verduister - dus die terugkeer tot God te verhinder. Want die gedagtes van die mens word weer na die materie toe gelei, wat oorwin moet word tydens die lewe op die aarde.

Wat van die kant van God as "baie binnekort" aangekondig word - wat met die "naby synde einde" saamhang, word deur God se teenstander genegeer. En so word valse verwagtinge in die mense gewek wat onverskilligheid teenoor hulle siel tot gevolg het en `n groot gevaar vir die siele is, dat hulle die einde onvoorbereid tegemoet gaan en weer vir ewige tye verlore gaan. Mense wat hulle sinne nie op die wêreld gerig het nie, val nie ten prooi aan hierdie verleidingskunste van die teenstander nie, want hulle op God gerigte blik en hulle verlange na waarheid verseker hulle ook `n korrekte denke. En al kan hulle ook nie sulke verskynsels verklaar nie, dit maak geen dieper indruk op hulle lewenswandel nie, hulle gaan vasberade hulle weg tot aan die einde, steeds onder die beskerming van ligwesens wat verhinder dat die teenstander van God homself van hulle Heer maak. Want uiteindelik is die wil van die mens self beslissend of, en in hoeverre hy in die waarheid wil wandel. 

AMEN
Ongeïdentifiseerde Vlieënde Voorwerpe. Begogeling deur die Teenstander – O.V.V. (U. F. O.'S.)

B.D.8623 - 22 September 1963  

U sal nog dikwels in groot twyfel gedompel word en daartoe gebring word om vrae te stel, want in die eindtyd moet u nog bedag wees op groot verrassings wat vir u van die kant van My teenstander berei word. Hy sal vir geen middel terugdeins, om u mense in die war te bring en u van die waarheid af weg te hou nie - hy sal alles doen om u gedagtes af te lei van u eintlike siele-arbeid en hy sal daarby listig te werk gaan, sodat dit moeilik sal wees om sy aktiwiteite te herken as satanies, want steeds sal hy homself met `n liggewaad kamoefleer. Hy sal aan u voorgee dat u beskerm word, dat daar vir u hulp in aardse nood kom van "bo" in die gedaante van ligwesens, van bewoners van ander hemelliggame, wie hulleself oor die mense ontferm. Want hy sien die chaos wat daar op die aarde heers baie goed in en benut dit ook nog vir sy eie doeleindes – om die verwarring nog groter te maak.

Weliswaar is daar, in My opdrag, tallose ligwesens bereid om u mense wat hulp wil hê, dit dan ook te verleen, sowel geestelik asook aardse, maar hul werksaamheid sal slegs suiwer geestelik wees. Hulle sal op die denke van u inwerk, hulle sal u met sagte drang na My in Jesus Christus lei - hulle sal u lotgevalle lei sodat u siel voordeel daaruit kan trek. Hulle sal u deur middel van gedagtes goeie raad gee en u kan hulle ook in al u nood om hulp aanroep, sodra u met My verbonde is, sodat Ek dus die ligwesens die opdrag kan gee om u by te staan.  

Maar vir al hierdie hulpverlening is daar waarlik geen dinge nodig wat vir u sigbaar sal wees nie. Die ligwesens sal u nie benader deur hulleself te laat manifesteer of, hulleself van sulke voorwerpe te bedien wat u met u oë sou kan waarneem nie. Want die bewoners van die ligwêreld, die bewoners van My ryk, wat Ek die opdrag gee om u hulp te verleen, het geen omhulsel wat vir u sigbaar is, nodig om hulle wil `n werklikheid te laat word nie. Dit is geestelike wesens wat altyd net geestelik op u inwerk.

My teenstander werk egter anders op u mense in - hy probeer u verblind - hy wil die mense laat glo dat boaardse wesens hulleself die lot van die bewoners van die aarde aantrek - en hy dra sy aanhangers op om skynligte te laat opflikker, want dit is sy doel om die mense van `n oorgawe aan hulle God en Skepper te laat afsien, dat hulle hulleself na hierdie wesens wend, hulleself aan hulle toevertrou en daardeur onder sy heerskappy raak. En hy het teen die einde groot mag wat hy waarlik goed vir homself sal benut.

Ek kan u mense steeds maar net waarsku teen liggelowigheid. As u glo dat wesens van ander hemelliggame die aarde nader om u die een of ander hulp te verleen, dan moet u eers nadink dat alle sigbare hemelliggame bewoon is deur wesens wat tot volle ontwikkeling moet kom, en wat hulle toegewese hemelliggaam ewenwel nie kan verlaat nie, vanweë die wet van ewigheid - dat daar wel `n geestelike verbinding kan bestaan, maar dat so 'n verbinding deur bewoners van die aarde nie met bewoners van ander hemelliggame gesoek mag word nie, omdat u niks weet van die rypheidsgraad van hierdie wesens, wat hulleself geestelik aan u te kenne wil gee nie. 

Hierdie wesens kan u weliswaar op `n mediumieke manier geestelike boodskappe laat toekom, - wat u egter nie op waarheidsgehalte kan kontroleer nie.

En sulke boodskappe moet u daarom as twyfelagtigheid afwys; want as u van My af onderrig moet word, geskied dit regstreeks, of deur ligwesens uit My ryk, wie die leerstof direk van My ontvang wat dit vir u moet bring. Solank u nie geleer het om die geeste te onderskei nie, moet u uself ver weg hou van `n omgang met hulle. My teenstander sal egter altyd daar tussenbeide kom waar die mense hulleself bereidwillig oopstel vir mededelinge uit die ryk van die geeste. Die verlange na die bonatuurlike gee My teenstander reeds `n houvas en hy sal vir hulle wat dit verlang, steeds van diens wees, maar nooit tot heil van hulle siele nie.

In die eindtyd sal hy ook die mense probeer mislei, deurdat hy self sy toevlug sal neem tot materialisasie, deurdat hy voor die oë van afsonderlike mense voorwerpe sal laat verskyn wat nie materieel bestaan nie, maar homself as `n skim vir hulle aanbied wie die abnormale wil belewe en daarom ook maklik deur My teenstander beïnvloed kan word. En daarby kom nog die omstandigheid dat die mense ook proefobjekte die heelal instuur, (vuurpyle en ander vlieënde voorwerpe: VERTALER) wat as materiële voorwerpe te sien is. Daarom kan die mense ook geen onderskeid meer maak tussen skyn en werklikheid nie. Maar beide is van sataniese oorsprong, of dit van mense uitgaan, of van die geestelike wêreld, wat tog altyd die ryk van die duisternis is, soos wat die mense ook by hulle pogings deur die vors van die duisternis aangehits word.

Dit loop ten einde en dit is ook die rede vir die ongewone aktiwiteit van Satan. Maar Ekself werk ook op ongewone wyse, deurdat Ek die mense die suiwer waarheid laat toekom - en Ek sou waarlik aan u mense ook berig laat toekom, as hierdie bewoners van ander hemelliggame handelend in My opdrag moes optree - Ek sou u nie in die onsekerheid daaroor laat nie. Desondanks sê Ek steeds weer aan u: Laat u nie deur sulke betowerende ligte van styk bring nie. Want hy van wie dit uitgaan, wil u nie red nie maar u verderf. En u sal voor die einde nog baie belewe en sy aktiwiteite duidelik kan nagaan, as u maar opmerksaam sal wees en met My verbonde bly, sodat Ek Self u denke steeds kan verlig en u ook vir hom en sy optredes in die lig van die waarheid herken.  

AMEN  

Wat is onder "skynligte" te verstaan? 

B.D.6639 - 8 September 1956

Omdat die mense hulleself steeds verder van die waarheid verwyder, word die geestelike nood steeds groter, want hulle besit geen oordeelsvermoë meer nie. Dwaling en leuen skyn vir hulle geloofwaardiger te wees as die suiwer waarheid en die bring daarvan word steeds moeiliker, juis omdat hulle denke verward is deur die invloed van hom wat teen die waarheid is, omdat hy teen God is - en wat daarom alles doen om die mense verward te laat bly dink. 

Daar kan werklik van `n geestelike chaos gespreek word, en die waarheid moet weer na u toe gebring word, en dit kan slegs geskied deur mense wie die lig van die waarheid van God ontvang het en dit dus ook as ligdraers probeer versprei. Maar ook vir hierdie ligdraers sal dit moeilik wees om `n gehoor te vind, omdat die gebiede waar hulle wil werk, heel in die besonder deur vyandige kragte ingesluit is, wat dus daarteen werk - en wel op `n manier asof hulle vir dieselfde opkom, om diegene nou ook in verwarring te bring wat bereid is om die waarheid aan te neem. 

U mense kan geen begrip vorm van die stryd van die duisternis teen die lig in die laaste tyd voor die einde nie. Tog hoef die mense nie aan hierdie stryd ten offer te val nie, want wie die waarheid uit die diepste grond van sy hart begeer, hy sal waarlik geen verkeerde denke te vrees hê nie en hy sal steeds insien wanneer die teenstander binnegesluip het in `n geestelike lering wat die mense aangebied word. Dus sal hy ook insien waar die waarheid te vinde is en hy sal homself aansluit by die ligdraers en graag die waarheid uit God van hulle aanneem.

Die waarheid straal, maar dit is geen skynlig nie. En onder skynligte is alles te verstaan wat die oog verblindend soos `n bliksemstraal tref, om dit dan ongeskik te maak om die suiwer lig te herken, dat slegs `n sagte skynsel uitstraal wat die oog weldadig aandoen.

En as u nou bedink hoe eenvoudig en natuurlik die leer van die Christus (Christus) is, en hoe kragtig die uitwerking is van die suiwer woord van God. As u daarteenoor stel - hoe die mensdom in onrus, spanning en in `n sfeer van sensasie gebring word deur berigte waarin voorspel word dat dit ook van geestelike oorsprong is, terwyl die mens egter daardeur ongevoelig word vir die eenvoudige leer van die Christus, en hy sy oog altyd maar afwend om die ongewone, opwindende te sien - dan weet u ook wat onder skynligte te verstaan is en dat dit u geen seën vir die siel kan bring nie. As u uself tot God wend, sal u ook deur God gegee word. As u uself egter tot die kragte in die heelal wend waarvan u die werksaamheid nie mag beoordeel nie, dan sal u ook uit die heelal opflitsende skynligte te verwagte wees. En u mense raak dan in verwarring, wat ook nie anders te verwagte is nie, omdat God se teenstander dan die geskikte grond gevind het waarop hy homself kan vestig .

En solank die mense, in plaas van die goddelike Woord, `n spys aangebied word wat meer die sinne as die hart aanspreek; solank die werksaamhede in die geestelike wêreld in verband gebring word met verskynsels van misterieuse aard, solank daar dus sensasie gesoek of voorspel word, wat egter geen veredelende invloed op die siel van die mens te siene gee nie, is dit nie God wat Self aan die werk is nie. Dit is maar Sy teenstander, wat homself agter `n masker verberg om die mense te wen, om hul die innerlike gevoel vir die lig uit die hoogte, vir die suiwer Woord van God, te ontneem.

En hy slaag in ontstellende mate daarmee, solank as wat die sinne van die mens nie uitsluitlik na God uitgaan nie, solank die wêreld nog nie geheel en al oorwin is deur diegene wat glo om geroepe te wees om die wêreld en die mense te verbeter nie, by wie die sagte glans van die goddelike liefdeslig nie volstaan nie en die voorkeur aan verblindende bliksemligte gegee word - en in die felle lig blind sal word.

AMEN

Opheldering oor O.V.V.’s (U. F. O’s)

B.D.8698 - 13 Desember 1963

Deur My goddelike openbaringe word daar vir u op alle gebiede opheldering geskenk. Daar sal vir u geen vraag onbeantwoord bly wat u in die volste vertroue aan My voorlê nie, omdat Ek u opheldering daaroor sal gee. En daarom hoef daar vir u niks onopgehelder te bly nie, u hoef maar net self te vra om ook volgens waarheid antwoord te ontvang.

Steeds weer kom daar twyfel in u op of daar geen bewyse te lewer is van die bestaan van sogenaamde ruimteskepe, wat van ander hemelliggame na die aarde kom nie. Gaan u egter in erns hierdie sogenaamde verskynsels na, dan sal u besef dat gissinge of selfs suggesties altyd die rede van sulke beweringe is, waarvoor geen bewys te gee is nie. En dit kom daarvandaan, dat die mense nou eenmaal aan die aktiwiteite van die teenstander ten prooi geval het, wat veral in die laaste tyd na leuens en bedrieglike middele gryp en dit ook kan doen, omdat die mense self iets sensasioneel wil belewe en daar vir hulle niks fantasties genoeg kan wees nie en omdat hulle denke totaal verward is.

Sou die mense geestelike insig besit het, dan sou hulle ook geweet het dat daar geen verbindingsmoonlikhede tussen die afsonderlike hemelliggame bestaan nie - dat dit vir die bewoners van ander hemelliggame nooit moontlik sal wees om hulle sfere te verlaat en kontak te soek met ander hemelliggame nie. Dit is volkome uit die lug gegrypte beweringe wat die mense aanbied, en geen mens kan vir sy bewering, om met bewoners van ander hemelliggame in kontak te gekom het, `n bewys lewer nie. Maar die mense kan aan die begogeling van die teenstander ten prooi val. Hulle kan self deur hulle fantasie ontvanklik wees vir illusies wat afkomstig is van My teenstander, maar wat nooit 'n materiële bestaan kan hê nie, omdat die mag by die teenstander ontbreek om materiële voorwerpe te laat ontstaan. 

As dit nou egter werklik oor materiële dinge gaan wat deur die mense gesien is, dan het dit ook op hierdie stoflike wêreld ontstaan. Dit is proef-objekte van wetenskaplikes op die gebied waarvoor alle inspanning in toenemende mate gelewer word - om die ruimte buite die aarde aan hulleself te onderwerp. Wat oor boaardse wesens, wat van andere hemelliggame moes gekom het, versprei word, is bewustelike leuens, want daarvan sal geen mens `n bewys kan lewer om met sulke sogenaamde bewoners van andere hemelliggame in gesprek te gewees het nie. En die kring van hulle wat hulleself positief instel teenoor sulke verskynsels, sal nooit die geestelik ontwaakte mense omvat nie, want hulle is uitgesproke dienare van My teenstander wat hy vir sy eie doeleindes kan gebruik. Altyd aangenome, dat dit oor aardse proef-objekte gaan wat elke mens sou kan sien. Wat dan ewenwel deur geestelik onontwaakte mense, of deur aanhangers van die teenstander voorgestel word as voorwerpe, afkomstig van andere hemelliggame.

Steeds weer lê Ek nadruk daarop dat daar geen verbinding bestaan tussen die afsonderlike hemelliggame nie en dat dit ook sy redes het. En as u mense nou ook nog hierdie sogenaamde bodes van boaardse hemelliggame toedig dat hulle na die aarde wil kom om u te help, dan sou hulle, in die hoedanigheid in My opdrag vir u mense werksaam moet wees. Derhalwe sou hulle steeds die verbinding tot stand moet bring en onderhou met hulle wat aan My behoort, wie Ek dus teen die einde sou wegneem, as Ek hulle hierdie funksie toegewys het. Dan sou die wat Myne is, egter ook hierdie voorwerpe en hulle insittendes kon sien, wat egter nooit die geval sal wees nie, want aan hulle gee Ek opheldering oor die dwaling en onderrig hulle in die suiwer waarheid. Hulle wat egter sulke beweringe glo en opstel, kan nie in hulle gees verlig wees nie, hulle jaag steeds net suiwer aardse doeleindes na en glo die beloftes van hom, wat die mense wil weghou van die innige verbinding met My, wat die enigste waarborg is vir `n redding aan die einde van hierdie aarde, wat u te wagte staan.

Glo dit tog, dat dit vir My waarlik moontlik is om elkeen persoonlik beskerming te gee en hom ook aan die einde van hierdie aarde weg te neem, want die ondergang van die aarde, in die toestand waarin sy haarself nou bevind, is onvermydelik. En glo dat Ek ontelbare baie engele daar het wat gereed is; dat hulle hulleself egter nooit vooraf aan die mense sal vertoon as bewoners van ander hemelliggame nie. En as Ek die suiwer waarheid na die aarde stuur, omdat die mense dit dringend nodig het, dan sou Ek u waarlik ook daarvan in kennis stel as dit met die waarheid sou ooreenkom. Maar Ek waarsku u steeds teen bedrieglike kunste van My teenstander in die laaste tyd voor die einde, wat homself sowel van aardse aktiwiteite bedien om die mense te mislei, asook van die in verwarring bring van hulle denke, omdat hy aan hulle kan suggereer sodat die mense blindelings glo wat hulle voorgesit word, solank hulle nog nie vervul is van 'n waarheidsdrang nie, wat hulle dan egter ook steeds die suiwer waarheid sal oplewer.

AMEN

Omgang met bewoners van ander Hemelliggame? "In die Huis van My Vader is baie Wonings!" 

B.D.7601 - Mei 1960

Deur die heelal trek ontelbare hemelliggame hulle baan en almal het hulle taak - om te help met die voltooiing van die onvolkome geestelike. En so begryp u nou ook die woorde: "In die Huis van My Vader is baie wonings!". En elke hemelliggaam neem die siele op van wie die toestand van rypheid volgens die omstandighede op die hemelliggaam aangepas is of anders gesê - die moontlikheid om homself te voltooi is op elke hemelliggaam anders en na gelang hiervan word ook die siele wat tot voltooiing moet kom, daarheen oorgeplaas. Maar steeds is die lewensvoorwaardes ook anders, omdat alle hemelliggame volgens hulle aard en hoedanigheid verskillend is van mekaar, en daar kan aan die mense op aarde geen nadere beskrywing gegee word nie, omdat baie daarvan onbegryplik vir hulle sou wees en `n geestelike insig vooropstel om begryp te kan word. 

Maar daar is vir alle siele, vir siele in elke graad van rypheid ook die herkenbare hemelliggame om tot voltooiing te kom, waar die siele hulleself positief kan ontwikkel as hulle van goeie wil is. Want ook daar word met die vrye wil van die geestelike wese rekening gehou, ook daar is geestelike dwang uitgeskakel, ofskoon die aangewese lewensvoorwaardes die wese in `n sekere dwangposisie plaas, om homself daarin te voeg, omdat `n bestaan op so 'n hemelliggaam andersins nie moontlik sou gewees het nie. En oral word opheldering aan die wesens geskenk oor die doel van hulle bestaan. Of hulle nou die lig aanneem en benut staan hulle vry, maar dit is egter beslissend vir hulle opwaartse ontwikkeling. Maar al hierdie skeppingswerke van God is "wonings in die Huis van die Vader".  

En gevolglik sal al die geestelike tog eenmaal die graad van voltooiing bereik, waarin hulle die aards materiële skeppings kan verruil vir suiwer geestelike skeppings, wat u mense nie met u aardse oë mag aanskou nie. Want alles wat vir u sigbaar is, is steeds nog skeppings, wat wesens herberg wat hulleself nog moet voltooi. Daarenteen is die reeds volmaakte wesens dan ook in die ligryk werksaam en het geen sigbare skeppings meer as verblyfplek nodig nie.

Maar al hierdie skeppings is eindeloos ver vanmekaar verwyderd en ook nie vir mekaar bereikbaar nie. Die bewoners van al hierdie hemelliggame is aan hulle eie wêreld gebonde - aan die hemelliggaam wat hulle dra. Slegs na die bereiking van `n bepaalde graad van rypheid kan hulle van verblyfplek verwissel, maar nie willekeurig nie, maar altyd volgens die grondwet van God, waarvolgens al Sy skeppings hulleself moet voeg –asook al die wesens wat aan hierdie skepping toebedeel is. Daarom is dit onsinnig om aan te neem dat bewoners van hierdie hemelliggame hulleself willekeurig kan verwyder en na ander hemelliggame sou kan gaan, sonder om bevrees te moet wees vir hulle eie vernietiging. Want die lewensomstandighede op alle hemelliggame is anders en dit kan nie eiemagtig tersyde geskuif word nie.  

Gedurende die eindtyd sal ook sulke planne egter gemanipuleer word. Die teenstander van God sal die liggelowigheid van die mense gebruik, deurdat hy aan hulle sal voorspel, dat hulle verbindinge kan hê met bewoners van ander wêrelde - en dat hulle uit skynbaar goeie motiewe eweneens kontak wil maak met die mense op aarde. Want die teenstander probeer om een ding daarmee te bereik: Om die geloof aan die einde van die ou aarde te ondermyn, om so die mense te verhinder om hulleself aan die einde voor te berei. 

Die mense moet egter daaroor ingelig word, dat die aarde `n hemelliggaam op sigself is, wat geen verbinding het met ander wêrelde nie en dat alle verbinding met die bewoners daarvan slegs geestelik tot stand kan kom. Dat die mens homself dus wel met bewoners van hoëre wêrelde van die ligryk kan verbind deur goeie gedagtes - vraend om hulp in geestelike nood - wat hom ook wel geestelik gegee sal word - maar dat dit vir hom nie raadsaam is om wesens aan te roep van hemelliggame, van wie hy nie weet in welke graad van geestelike rypheid hulle hulleself bevind nie en of hulle hom geestelike hulp kan verleen nie. In ieder geval kom aardse hulp nie in aanmerking, soos wat God se teenstander die mense sou wil laat glo - dat die wesens, voor `n vernietiging van die aarde, hulle invloed op die bewoners van die aarde sou kan laat geld nie. Ware hulp kan slegs deur God verleen word, as die tyd wat u mense vrees, gekom het, dat u daaraan glo, maar Hy verleen dit ook aan elkeen wie Hom daarom bid. En Hy het waarlik genoeg engele wat slegs op Sy Wil ag slaan om dit uit te voer en hulle sal hulleself ook oor die mense bekommer, as die uur gekom het.

Maar God se teenstander het in die liggelowigheid van die mense `n goeie bodem gevind, waarin hy waarlik baie slegte saad kan saai. En die mense neem eerder al hierdie onderrigting van sy kant aan as die suiwer waarheid, wat ook kenmerkend is vir die waarde van sy saaigoed. Want steeds probeer die mens `n voordeel vir homself uit die dwaling behaal, en wys hy die waarheid af, wat hom nie die voordeel beloof nie.

Die einde is naby en kom onherroeplik - en elke leer is vals wat die einde in twyfel trek, of aan die mense `n uitweg verkondig wat nie volgens die wil van God is nie. Want God neem Self elke mens uit alle gevaar - wie na Hom toe vlug - wie tot Syne behoort, wie `n einde nie hoef te vrees nie.

AMEN

Aan die (voormalige) U.F.O. Kongres (O.V.V. Kongres)

B.D.7742 - 11 November 1960

U kan seker wees daarvan dat Ek My hande beskermend oor Myne sal hou, wanneer die einde gekom het. Ek het waarlik genoeg engele aan wie Ek Myne toevertrou - wat Ek opdra om `n muur om hulle te vorm. En sodoende kan u almal wat in My beskerming is, veilig voel, wat daar ookal mag gebeur.

Daarom wil Ek u waarsku om u nie aan kragte toe te vertrou en op hulle hulp te bou nie - van wie u dink dat dit van êrens anders is, as van My geestelike Ryk, wat dus nog nie die volmaaktheid besit, wat My opdrag as geestelike ligbodes kan uitvoer nie. Ek wil u waarsku om nie met bewoners van ander wêrelde kontak te soek nie, wat u ook maar net geestelik tot stand sou kan bring - wat u egter geen sekerheid bied dat hulle u die waarheid sal oorbring nie.

Dit moet steeds weer aan u gesê word, dat slegs die volmaakte geeste in My Ryk sulke opdragte kan en mag uitvoer wat u beskerming en hulp waarborg. Want wesens wat hierdie volmaaktheid nog nie bereik het nie, sal hulleself altyd nog vir hulle verdere ontwikkeling op sulke skeppingswerke bevind, waar hulle volgens die natuurwet ook daaraan gebind is. U moet dus onderskeid maak tussen: Ligwesens wat My wil in My opdrag uitvoer, wat by My vertoef in die ligryk - en wesens wat self nog gebonde is, dus nog nie die volle geestelike vryheid het nie, solank hulle op hemelliggame van die mees uiteenlopende aard lewe, met die doel om tot geestelike rypheid te kom. U mag nie vertrou op mededelinge wat deur `n mediumiek deurgegee word uit die wêrelde, wat vir u mense op aarde onbereikbaar is en bly nie, soos wat dit ook omgekeerd die geval is.

Reken nie op hulp van die wêrelde, wanneer die einde van die aarde gekom het volgens die plan van ewigheid nie. Want Ekself sal Myne beskerm en red uit hulle nood, omdat slegs Ek ook weet wie tot Myne behoort. Glo u, dat u gered sal word as u slegs simpatie vir die anderkantste bewoners van ander hemelliggame sou hê en glo wat hulle mag opbring? Deur welke dwaling is u bevange - dit ontbreek u aan elke helder insig in My heilsplan, wat sekerlik uitgevoer sal word as die tyd gekom het. En sou Ek u nie Self daarvan in kennis stel nie, as dit My Wil was dat u uself aan hierdie wesens, wat mense vir die medemens aanneemlik probeer maak, toevertrou? As Ek die waarheid na die aarde gestuur het, dan sou Ek ook nie die kennis van u weerhou nie, as dit sou ooreenstem met die waarheid.

Maar u twyfel eerder aan My Woord, as aan die berigte wat aan u deur die beïnvloeding van My teenstander oorgebring word. En Ek wil dat u in die waarheid wandel. Ek wil u steeds weer die versekering gee dat Myne behoed word, en dat tallose engele hulle beskerming op hulleself neem, omdat hulle in My wil werksaam is en omdat hulle ook die krag het om u te help en daarom geen aardse hulpmiddele nodig het nie. Want My Liefde, Mag en Wysheid sal Hulleself duidelik aan die einde openbaar, hoewel My ingryping dan ook strydig sal wees met die natuurwet en ook so kan wees, omdat Myne glo en alles as moontlik beskou en die ongelowiges van die aarde weggevee sal word. Maar Ek vra nie van Myne die geloof aan verskynsels of berigte, wat op `n manier na die mense kom, wat nie volgens My Wil is nie. 

Waarom verbind u mense u nie met My nie? Waarom roep u wesens aan wie se graad van rypheid u nie kan beoordeel nie? Waarom vertrou u uself aan hierdie wesens toe en glo dat hulle u kan beskerm, as die dag van die einde gekom het? Ek vra maar net om die geloof in My in Jesus Christus. En wie homself in die geloof innig met My Self verbind, het waarlik geen sigbare of onsigbare helpers nodig nie, want vir hom staan My engele voortdurend tersyde wie die krag en mag in oorvloed besit en altyd sal handel volgens My wil. En hy sal ook geen kontak wil opneem met bewoners van ander hemelliggame, wie se graad van rypheid vir hom onbekend is nie - want so-iets kan slegs op mediumieke manier gebeur, `n weg wat weens groot gevare deur u mense, nie sou begaan mag word nie. Want u kan My waarlik Self verneem as dit u wil is en u na My toe kom vir die waarheid. En dan sal u ook waarlik in die waarheid onderrig word.  

AMEN 

Onbekende Vlieënde Voorwerpe

B.D.8840 - 16 Augustus 1964

Wat u vertel word oor "onbekende vlieënde voorwerpe" kan u gewoonweg verwerp as leuens, want dit is niks anders as fantastiese wensdrome van hulle, wat hulleself daarvoor in die hande van die teenstander begewe, omdat hulle geen verbinding met My het nie, Wie hulle dan ook opheldering sou kon gee. Die verlange van wêreldse mense is te groot, wat nie aan `n komende einde as `n sekerheid wil toegee nie en daarom na uitweë soek om die einde te ontgaan. En dit alles behoort tot die tekens van die eindtyd, dat hulle hoop op redding van ander wêrelde, sonder om daarby te bedink dat daar geen verbinding bestaan tussen die aarde en die bewoners van die wêrelde nie.

Soveel is seker, dat mense wat beweer om sulke voorwerpe te gesien het, hulleself in `n sekere sin met die kragte van die onderwêreld verbind het, wat hulle nog deur die mag van die vors van duisternis gekry het en wat hy in die laaste tyd besonder gebruik, en hulle in die duister gehou word wat hulle sinne na hom toe wend. Hy openbaar homself in die vorm van verskynsels wat ten slotte tot in detail beskryf kan word, wat ook weer `n teken is van die houding van die mense teenoor My. Diep gelowige mense sal sulke verskynsels nie belewe nie, want vir hulle geld die wegneming van Myne voor die einde, wat egter nie op die manier sal plaasvind dat Ek My dienare na die aarde sal stuur nie, maar Self kom in die wolke, soos wat Ek dit aan u gesê het.

Die sogenaamde afgesante is kragte van die duisternis, wat teen die einde wel `n groot mag sal hê wat deur hulle tot stand gekom het van sigbare drogbeelde, wat egter ook net so sal vergaan soos wat dit verskyn het, wat egter slegs gesien kan word deur die mense wat, óf alreeds ten prooi geval het van die teenstander, óf deur hulle, wat nog nie die korrekte houding teenoor My gevind het nie. Want wie hom self aan My vashou, hy word deur My gees onderrig en dit waarlik in alle waarheid. 

Wat verwag u mense egter van die verskynsels? U glo tegelyk die beloftes wat u op mediumieke wyse oorgebring word en daardeur wandel u meer as ooit in die duisternis. Wat u meen te sien is geen sigbare skeppings van My nie, maar bedrieglike beelde van hom wat self die wense en die verlange van hulle ten nut maak wie die lewe wil behou en sy mag deur hierdie verlange versterk. En ook die insittendes van sulke "sigbare" voorwerpe kom uit sy wêreld wat hulleself vir `n kort tydjie materialiseer, maar dan ook weer vergaan.

Die teenstander het aan die einde groot mag, dit word u steeds weer deur Myself vertel. En met die oog op die einde gebruik hy die mag, om hulle te verlei wat nie vas staan teenoor My nie en maklik deur hulle wil beïnvloed word. Maar uit die sfere wat aan My behoort, sal u geen boodskap van die aard gestuur word nie, want waar Ek My lig Self laat straal, daar het die teenstander geen toegang nie. Wie homself egter reeds op sy terrein bevind, die sal steeds weer bewyse kan aanvoer, wat egter nie anders te beoordeel is as skyn en bedrog nie.  

Hou vas aan My Woord, dat daar geen verbinding bestaan tussen die bewoners van die verskillende hemelliggame nie en dat - wanneer die einde nader, niemand die einde sal kan ontgaan nie, maar deur My weggeneem sal word in lewende lywe, of aan die hernieude kluistering ten prooi sal val. Maar daarvoor het Ek waarlik geen bodes uit `n ander wêreld nodig nie, anders sou ook aan u uitsluitsel daaroor gegee word, u, wat die waarheid moet uitdra in die wêreld. Daarom, hou u vas aan dit wat Ek vir u sê en laat u nie in die war bring nie, want My teenstander is ook u vyand en hy probeer u in die verderf stort, wat hy egter nie kan doen met hulle wat My trou toegedaan is nie, wie Ek sal red uit alle nood op die jongste dag. 

AMEN

Wesens van ander Wêrelde

B.D.6364 - 25 September 1955

Daar bestaan `n geestelike verbinding van die aarde met die wesens van ander wêrelde, solank dit gaan om ligwesens wat in My opdrag op u inwerk, dat u die korrekte weg gaan wat tot My voer. Die ligwêreld is onophoudelik besig om u te beïnvloed in `n goeie sin. Maar ook die kragte van die duisternis gebruik elke geleentheid om u te mislei om u van die weg van die waarheid weg te voer, om u denke te verwar. En daar sal juis in die laaste tyd voor die einde baie gebeur, wat vir u mense onverklaarbaar sal wees.

Dog bedink steeds dat die mense die weg na My sonder dwang sal moet betree. Dat verskynings wat dwing om te glo dus nooit van My kant af gebruik sal word nie, selfs dan nie as die mensdom homself in groot geestelike nood sal bevind nie. Bedink steeds dat die ligwêreld in My opdrag werksaam is, wat dus nooit iets vanuit hulleself sou doen wat nie in ooreenstemming met My Wil en My Wysheid is nie. 

Is die ligwesens dus daarop bedag om u mense te help, dan kies hulle in geen geval `n verskyningsvorm wat twyfel, verwarring en twyfelagtige resultate teweeg sal bring by die mense nie. Juis in alle duidelikheid sal hierdie ligwesens hulleself teenoor die mense uiter en steeds so, dat hulle as liggewer herken kan word. Hulle sal hulleself dan altyd uiter teenoor hulle wat `n geestelike verbinding wil aanknoop, met die doel om hulleself geestelik te ontwikkel. Hulle sal egter nooit verontrustend inwerk, deurdat hulle na middele sal gryp wat vir die mense onverklaarbaar is nie, want hulle wil die onduidelikheid verjaag, hulle wil lig gee, egter nie die duisternis vergroot wat elke onnatuurlike verskynsel versprei nie.  

Tallose ligwesens span hulleself in vir u geestelike welsyn, tallose ligwesens wil u help om die lig nog voor die einde te bereik. Want die einde kom onherroeplik, omdat My Liefde en Wysheid ook dink aan die wat nog gekluister is in die vaste materie, wat die verlossing uit die vaste vorm ook eens ten deel moet val.

In vrye wil gryp u mense in, in My natuurwette en bring derhalwe die laaste vernietigingswerk op hierdie aarde self teweeg. U sal u ook volstrek nie deur teregwysings van hulle wat weet van u voornemens laat afbring nie, selfs as engele uit die hemel neerkom om u te waarsku. Anders sou Ek nie voortdurend deur sieners en profete op die einde gewys het nie, as Ek slegs die geringste verandering van wil sou voorsien het. 

Dus is die voornemens van u nie meer teë te hou nie, die einde kom onherroeplik. En daarom geld die inspanning van die geestelike wêreld altyd net u siel. En dit probeer sowel goeie as slegte kragte, slegs op totaal verskillende wyses. Die ligwêreld spreek altyd net u gees aan, die duister wêreld daarenteen u sinne. Die ligwêreld openbaar homself ook op die mees verskillende maniere, maar steeds deur bemiddelaars wat deur hulle geestelike rypheid en gesindheid met die ligwesens in verbinding staan, sodat hulle dan ook die openbaringe aan die medemens kan meedeel. Die duistere wêreld daarenteen werk regstreeks uit homself. Hulle spreek die mense willekeurig aan, hulle vind geloof by hulle eie aanhangers en stig verwarring by die ander en daar sal nie met sekerheid, `n uiting van goddelike krag te onderskei wees nie, veel eerder `n voortdurende vraag; en voortdurende onsekerheid kan oral daar opgemerk word waar slegte kragte werksaam is.

Wat van bo kom, wat van My uitgaan of van die in My opdrag werkende ligwêreld, sal altyd slegs lig versprei. Aan slegs die lig kan u mense, die werke, vol van lig, herken. Dan sal u egter ook nie meer vra nie, maar weet.

AMEN

Slegs God is Gebieder van die Heelal

B.D. 8457 - 3 April 1963

Ook dit wys u op die einde wat naby is, naamlik, dat die mense steeds nuwe pogings aanwend om tot die geheime van die skepping deur te dring, maar nooit op geestelike wyse, waardeur hulle slegs opheldering kan ontvang nie. Hulle probeer met hulle verstand te deurgrond wat vir hulle nog verborge is. Hulle onderneem pogings om na te vors wat daar buite die aarde is, hulle wil natuurwette deurgrond en dit benut, weer ter wille van aardse gewin. Hulle skakel Myself as Skepper en Behouer, as Gebieder van die heelal uit en glo om eiemagtig ondersoeke te kan onderneem betreffende die skeppings wat buite die aarde bestaan.

Hulle sal ook hulle pogings voortsit, ofskoon dit steeds weer sal misluk, omdat dit nooit as te nimmer kan gebeur dat mense van die aarde kan bly op ander hemelliggame, sonder om hulle lewe te verloor nie. 

Maar selfs dan nog laat Ek hulle die vrye wil toe. Ek hinder hulle nie, sodat hulle die nutteloosheid van hulle voornemens self insien. En of hulle nou al glo om te kan ingryp in My skepping of nie, hulle verloor die maatstaf vir dit waar die grense lê vir hul eie verstand.

Onbeperkte ervaringe sou hulle op geestelike manier kon versamel. Maar daarvan sou die siele slegs voordeel hê, die mense soek egter voordele vir aardse doeleindes en daarom kies hulle nie die weg wat hulle tot die korrekte insig sou kan bring nie. Maar al hulle pogings sal skipbreuk ly en steeds maar net 'n skadelike uitwerking hê op die mense wat hulleself as "proefkonyne" aanbied.

Die gebied vir die mense is en bly die aarde, soos wat ook ander hemelliggame as sodanig weer afgesonderd is en die wesens wat op elke hemelliggaam woon, hetsy die aarde of elke andere sterrewêreld, is onderworpe aan die natuurwette wat van My uit aan elke hemelliggaam gegee word. En geeneen van hierdie natuurwette sal dit kan uitskakel, of homself met wesens van ander hemelliggame kan verbind nie, en hulle sal met hierdie pogings met hul lewe betaal - omdat dit `n vermetelheid is om My wette te minag, wat hulle deur hulle verstand al moes weerhou om ondersoeke van die aard te onderneem.

En dit is al `n teken van die naderende einde, dit is `n teken van `n totale ongeloof in `n God en Skepper. Want anders sou hulle dit nie gewaag het om versteurend in My skeppings in te gryp nie, met die idee, om eweneens skeppingswerke te kan laat ontstaan wat die heelal deurlyn nie. Dit is dooie dinge sonder sin of doel wat bewys, hoe vermetel die mense op die aarde is en hoe verduister hulle gees is, ondanks hulle mees verbasingwekkende berekeninge, wat egter nie klop soos wat hulle steeds weer moet ondervind nie.

In alle bestaande natuurwette gryp die mense reeds in, nooit egter tot seën van hulle medemens nie, maar steeds tot skade, liggaamlik en geestelik. Want hulle verander deur hulle proefnemings ook suiwer natuurlik gesien, hulle lewensmoontlikhede. Hulle vergiftig die lug, die water en dus die lewensvoorwaardes slegs net liggaamlik gesien, soos wat dit egter ook deur hulle goddelose handeling groot skade aan die siele berokken, wat hulleself nooit kan voltooi op aarde op so 'n groot afstand van My, hul God en Skepper nie.

Hierdie verre verwydering egter word deur hulle bewys, want slegs sataniese invloed beweeg hulle denke en handelinge. Slegs die Satan gee hulle hierdie gedagtes in, omdat hy self probeer om My uit te skakel en hy die mense in totaal negatiewe sin beïnvloed.

Nooit sal en kan so 'n poging om op ander hemelliggame te kom, wat buite die aarde lê, vanuit My geseën wees nie, tog laat Ek tot op die laaste erbarming geld vir hulle wie se siele nog nie geheel aan My teenstander ten prooi geval het nie, omdat elke poging andersins vinnig tot mislukking veroordeel sou gewees het. Maar Ek worstel oor elke afsonderlike siel, en sodra hulle hulleself in innige gebed tot My wend in oomblikke van aardse nood, staan Ek hulle ook by en laat dinge skynbaar slaag, dog altyd slegs met die doel dat hulle die weg tot My terugvind en hulle hulle voornemens opgee, dat hulle moet insien dat hulle afhanklik is van `n sterker Mag wat hulle nooit met hulle verstand sal kan deursien nie, maar wat die hart tog kan begryp. 

U sal nog baie hoor en wel verbaas staan oor die prestasies wat mense kan volbring. Maar weet, dat hulle die krag gegee word deur My teenstander. Dat hy, net soos Ek, probeer om dinge te laat ontstaan te midde van My skepping waartoe hyself nie in staat is nie en homself daarom bedien van die wil van die mense, wat hy maklik kan beïnvloed, omdat hulle min of geen geloof het nie. Maar dit is sy laaste poging, want sy tyd is uitgeloop en hyself trek sy val in die diepte na homself toe. Want as hy die grootste verwarring onder die mense teweeggebring het, sal Ek `n einde maak aan sy aktiwiteite en daar sal ook niks bly bestaan van die dinge, wat deur mense onder sy invloed ontstaan het nie. Alles sal vergaan en Ek sal die ordening weer herstel op die aarde, sodat sy verder haar doel as "skool van die gees " kan vervul volgens My Wil.

AMEN 

Die indringing in die Heelal is nie volgens God se Wil nie

B.D.7886 - 5 Mei 1961

Die krag wat van My en My Woord uitgaan, sal op u siel oorgaan, en u sal die vrede vind in My. As u bereid is om My te dien, sal die krag u ook toestroom om My Wil te vervul, wat Ek Self in u hart lê. U sal dink, wil en handel volgens My Wil. En so kan u steeds u weg onbesorg gaan, My seën sal u begelei. Ek sal u by die hand neem en u so lei, soos wat dit goed is tot seën vir die sieleheil van u en u medemens. Vertrou u aan My toe en Ek sal u vertroue waarlik nie teleurstel nie. En of ook u liggaam die krag nie duidelik bespeur nie, die siel ontvang dit egter in groot mate en is dankbaar vir alle hulp. Die siel kom tot rypheid en verenig haarself met haar gees, en sy gaan onverwyld steeds nader na die Vadergees, en die verbinding met My word steeds inniger.  

En as Ek My kind nou kan aanspreek, dan is dit ook `n bewys van My teenwoordigheid en dan moet die vrede ook sy intrek neem in sy hart, elke sorg moet van hom weggeneem word en die kind moet slegs nog maar luister na wat die Vader vir hom te sê het: En daar is nog baie wat Ek aan u sou wil openbaar, want ons gaan die einde met rasse skrede tegemoet. En u sal nog dinge belewe, dat u aan My en My Woord sal twyfel. U sal uself afvra, waarom Ek nie My mag aanwend as die mensdom hulleself aanmatig om in die heelal te wil deurdring nie. Maar aan hulle voornemens is grense gestel en vir lank sal hulle hulle pogings nie kan uitvoer nie, want ook die handeling verhaas maar net die einde, die komende oordeel.  

Ek laat hulle begaan, omdat hulle steeds weer sal besef dat hulle mag nooit sal volstaan om hulle voornemens geheel en al tot uitvoering te bring nie. Hulle het hulleself in die hande van My teenstander begewe, wat hulle steeds deur middel van gedagtes sal beïnvloed en wat hulle ook `n sekere krag besorg, wat egter altyd `n noodlottige uitwerking sal hê op die mense en ook op die skeppingswerke, wat die teenstander wil vernietig. Dit is die tyd van die einde - wat maar net nog weer deur so 'n handelwyse beklemtoon word, want die geestestoestand van die mense trek self die einde nader. My teenstander wil die geloof in My bestaan en My mag vernietig en die mense het reeds aan hom ten prooi geval, aangesien hulle alle geloof verloor het en hulleself beskou as Heer van die skepping en bewyse daarvoor probeer lewer. 

Maar hulle sal nie baie tyd meer daarvoor hê nie, omdat hulle die einde self verhaas, omdat hulle self die wette van die natuur omvergooi en self dus `n werk van vernietiging ten aanskoue bring wat die hele wêreld betref, net soos alles wat geskape is in, op en bo die aarde. Die handeling van die mense is gerig teen God en sal ook die daaruit voortvloeiende uitwerking tot gevolg hê. Ek laat dit egter toe dat My teenstander raas en woed, maar die mense self kan hulleself daarteen verweer en beproef om nie ten prooi te val aan sy heerskappy nie. Die mense word waarlik steeds op My en My mag aangewese en sou baie goed ook die weg na My kan neem. Maar hulle wil is vry en daarom hinder Ek hulle nie in hulle aktiwiteite nie, dog My mag en My Wil openbaar homself ook aan hulle wat verantwoordelik is vir die werke, wat alle mense kan nagaan waarmee hulle hulleself verset teen God.

Ook aan hulle word steeds weer getoon dat `n goddelike mag homself altyd weer openbaar, wat aan hulle hulle verkeerde denke bewys. Want Ek trag tot aan die dood van die liggaam toe om elke siel te wen sodat sy weer terugkeer tot My, maar Ek dwing haar nie. En omdat My teenstander haar ook nie kan dwing nie, werk hy des te sterker in op alle slegte eienskappe in die mens, en hy wen hulle vir sy skandelike spel, omdat die heerssug en die geldingsdrang ongewoon sterk ontwikkel is by hul wat nie in My glo nie. Want dit is die kenteken van die teenstander. Dit is sy aard wat hy op hulle oorbring. Spoedig egter is sy tyd verby en spoedig sal ook My mag homself duidelik openbaar. Maar nooit sal Ek u sulke kennelike bewyse van My Self gee dat u moet glo nie. Dit moet u steeds weer bedink, dat Ek `n vrye geloof van u mense verlang, wat u deur die liefde moet wek. Dan begryp u dat u in die eindtyd leef, waarin My teenstander op ongewone wyse werksaam is, totdat hy en sy aanhang gekluister sal word. 

AMEN

Die Ware Ligdraers - verblindende skynligte

B.D.7888 - 8 Mei 1961

Steeds sal u weer lig geskenk word, u mag nie in `n nuwe duisternis teruggedryf word nie, want My teenstander probeer bereik dat u nie die weg na die lig vind nie. Ek het u egter voor die eindtyd `n ryk mate van barmhartigheid beloof sodat u nie kragteloos word nie, sodat u nie aan sy intriges ten prooi val nie. Want hy werk onder die vermomming van `n engel. Hy ontsteek skynligte, wat geen lig uitstraal nie, maar die oog verblind van hulle wat hom nie herken nie. 

In die defensiewe stryd teen hom, gebruik u dikwels onware middele deurdat u u oë sluit, in plaas van om na die ware lig te strewe, wat u as duidelike barmhartigheidsgawes toestroom. U hou u nie by My Woord nie, wat `n sigbare uitstraling is van My liefde en wat u waarlik met sukses teenoor My vyand kan stel, want dit is die lig uit My wat hy verafsku.  

My Woord predik u die liefde en die liefde wederom wek die gees tot lewe. En so kan u altyd hiervan seker wees, dat volledige ooreenstemming van geestelike waardes te sien sal wees, waar die gees uit My homself kan uiter. 

Nou ontdek u egter teenspraak. Teen valse profete sit u die voet dwars. Hulle almal wil die Woord uit My verkondig en u vind geen volledige ooreenstemming nie, en dan sal u agterdogtig word en by die een of die ander wat werksaam is deur die gees, in twyfel trek. En dan het My teenstander sy spel reeds gewen, want dan raak die gedagtes in die war, die mense verloor hulle geestelike sekerheid, hulle gaan nie meer saam nie - maar teen mekaar. Die lig word dus verduister, dit wil sê, My Woord van bo word nie meer herken en ter wille van die onwaarheid nie meer so gewaardeer, wat onder die dekmantel van vroomheid veld wen en baie eerder instemming vind by die mense wat geen ernstige ondersoek instel nie. 

En weer beslis slegs die graad van liefde by elkeen persoonlik of hy self van die dwaling bevry is, of hy haar herken en self in vrye wil na die waarheid keer.

Die lig skyn in die duisternis, maar dit mag nie verberg word nie, dit moet helder kan straal, wat egter altyd afhanklik is van die wil van elke mens afsonderlik. En die lig wat werklik helder straal, gaan van My uit, van die ewige Lig.

Ek het egter maar min ligdraers, mense, wat so vervul is van die verlange na die waarheid dat hulle My as "houers" kan dien waarin die waarheid nou ook instroom. Mense, wat dan ook die lig verder dra, wat nie moeg word om die waarheid te verkondig nie, wat egter ook sien waar die dwaling binne gesluip het en wat haar nou probeer blootlê, omdat ook hulle medemens hulleself in die stralende lig kan verheug, wat slegs die waarheid vir hulle kan bring. 

Ek wil dat die lig versprei word. Ek wil dat My Woord tot die mense gebring word, en Ek seën hulle wat hierdie diens vrywillig aan My bewys: Dat hulle My tot hulleself laat spreek en dan My Woord uitdra in die wêreld. En almal wat My dus wil dien, sal ook dieselfde woorde van My verneem, en daarvoor instaan.  

Hulle sal ook insien waar My teenstander aan die werk is, wat op dieselfde wyse probeer werk om verwarring te stig onder Myne - wat die lig uit My sou wil doof, wat die intensiteit daarvan wil roof, omdat dit weer duister word.

En daar sal vir die waarheid ook die bewys gelewer word. Slegs dit verlang Ek van u mense, dat u My woorde sal glo, wat u van bo toeklink, wat steeds weer as My woord herken kan word deur hom wat van goeie wil is. En hou u aan die woord van My.

As daar aan u `n lig geskenk word, as u opheldering ontvang oor dit waar u tot nog toe vrae gestel het, as daaruit duidelik sigbaar word die Liefde, Wysheid en Mag van u God en Skepper en as u uself aangespreek voel deur My as u Vader, dan weet u ook dat Ek u Self aanspreek en glo dan onvoorwaardelik, want Ek bring u slegs die suiwer waarheid en dit op `n wyse, wat elkeen kan begryp, dat niemand hoef te twyfel oor die sin van My woorde nie.

Ek spreek helder en duidelik tot u mense, sodat u waarlik lig sal ontvang, sodat die duisternis van gees sal verdwyn, want Ekself is die Lig van ewigheid en omdat Ek My skepsele liefhet, wil Ek ook die lig vir hulle bring, wat hulleself eens vrywillig weggegee het, maar dat dit weer onherroeplik vir u moet skyn, as u weer die korrekte weg wil vind na My in u Vaderhuis. 

Lig kan slegs van My as die ewige Lig uitgaan. En u moet ook glo dat u Vader Self die lig aan u stuur, omdat u dit dringend nodig het, en omdat daar nie baie tyd meer is nie. U moet egter ook bereidwillig wees om die lig aan te neem, u moet die ligdraers bereidwillig aanhoor. U moet weet dat hulle self in die lig wandel en u daarom ook volledige opheldering kan gee. En u almal sal waarlik die weg na My vind as die ligdraers u voorgaan en u hulle gewillig volg. AMEN 

Die aktiwiteite van demoniese kragte, gekamoefleer as ligengele

B.D.8484 - 2 Mei 1963

Stryders moet u wees vir My en My ryk, en dus moet u ook standhou teen alle aanvalle van die kant van My teenstander. Maar u stry nie alleen nie, u het My as leëraanvoerder en waarlik, -  Ek sal u na die oorwinning voer, want hy sal u nie tot `n val kan bring nie, omdat u `n stryd voer met My krag en as My afgesante. En My mag is waarlik groter, maar u moet u geheel en al aan My toevertrou, dat u dus ook in die volle besit van krag kan wees, as dit daarom gaan om aan hom weerstand te bied.

Ongeag in welke vorm of gestalte hy u ook tegemoet tree, u hoef hom dus geheel en al nie te vrees nie. Hy het baie gewade waarin hy homself hul en steeds probeer hy om by Myne vrees aan te jaag, maar hy sal nie slaag waar Ek om beskerming gevra word nie. Maar dit moet u weet, dat Ek geen twee soorte waarhede spreek nie. Dat nie die ene dit en die ander een die leer en opheldering ontvang nie, en dat daar dus twee meesters aan die werk moet wees waar verskillende geestelike onderwysings plaasvind nie.

Ek ken die hart van elke mens, Ek ken sy ingesteldheid teenoor My, sy God en Skepper van ewigheid en daarom neem Ek ook besit van die hart wat haarself geheel aan My toevertrou - en Ek lei die mens op al sy weë. En as u nou sou kon sien hoe die ryk van My teenstander homself uitgebrei het en met welke middele hy stry om nog die opperheerskappy in die eindtyd te behaal, dan sou u uself nie verwonder dat soveel destruktiewe geeste hulleself manifesteer en dat die suiwer waarheid op alle moontlike maniere van die kant van die duistere wêreld bestry word nie. 

En steeds weer moet Ek vir u sê: Vertrou op My deur uself geheel en al aan My oor te gee en My vir u te laat sorg. Laat u nie in die war bring deur sataniese aktiwiteite nie. Want Ek sal u die bewys lewer dat My mag sterker is en ook hom teregwys, as die tyd gekom het. Glo dit dat daar van die geestelike ryk ook sterk bande bestaan met die aarde en dat die teenstander besonder hard aan die werk is en homself kamoefleer as die helderste ligwese en hy kan, omdat die toestand van die siel van die mens self hom die mag daartoe verleen het.

U het geen idee van hierdie demoniese kragte, wat in die eindtyd alles op die spel plaas om die mense in die verderf te stort nie. Wie homself eng by My aansluit, het hierdie kragte waarlik nie te vrees nie, al probeer hulle ook om alles te doen om die siel, wat haarself aan My toevertrou het, te verontrus.

Daar is in die eindtyd ook baie slegte geeste op aarde beliggaam, wat as afgesante van die hel hulle Heer dien en baie geestelike onheil aanrig. Ook hulle is die vryheid gegee, want ook hulle sou verlossing kan vind van `n ewigdurende toestand van ellende, as hulle in die aardse lewe die verlossing deur Jesus Christus sou wil aanneem.

Dit is deur demoon besete siele wie se tyd van beliggaming as mens gekom het, wat egter nog geheel satanies ingestel is en hulle weerstand nie opgee nie, wat nog geheel onder die invloed van die teenstander staan en vir hom goeie handlangers is. In hulle gedagtes waan hulle om lig te versprei, terwyl hulle maar steeds probeer om die lig uit te doof.

Hulle bevind hulleself in die diepste nag en vind hulle weg nie uit die duisternis nie. Tog moet hulle hulle weg op aarde in vryheid van wil aflê, wat hulle ewe goed ook verlossing kan bring.

En hierdie demoniese geeste sal ook probeer om iedereen in versoeking te bring wat deur sy wil aan My behoort. Maar altyd sal Ek Self tussen hulle en u staan, en hulle vrees My en vlug vir die lig. Daarom, vrees hulle nie, solank u uself aan My toevertrou kan u niks oorkom nie en My vergrote toevoer van krag sal u iedere aanval laat afweer.

U mag nie deur hulle aangetas word nie, omdat Ek u self sal beskerm in alle nood en elke gevaar en omdat u werksaam is vir My, en daarom ook altyd van My hulp verseker kan wees. 

AMEN

Die plig van die arbeiders in die wingerd om op dwalinge te wys

B.D.8553 - 9 Julie 1963

Alles, wat die liefde as grondslag het is vir My welgevallig. En as u in die liefde leef, sal ook alles wat u wil doen of agterweë laat, volgens My Wil wees. U moet uself egter rekenskap gee welke motiewe u beweeg by u handeling, wat dit ookal is.

Wil u `n mens help of die gemeenskap van nut wees? Wil u help en u naaste beskerm teen skade en gebrek van allerlei aard? Wil u skenk en opheldering verskaf? In een woord: Wil u gee - of wil u neem, verniel, onrus skep, u medemens belas?

Wil u teen die dwaling ingaan en in plaas daarvan u medemens die waarheid bring? Dit alles moet u bekyk in die lig van die liefde wat u ook moet vervul, en dan sal dit wat u doen, met My Wil ooreenstem.

Ek wil u egter ook daarop wys dat Ek dit so wil dat die dwaling reggestel word - dat Ek van u verlang om die waarheid te versprei en dat hierdie opdrag baie dringend is. Want Ek bring daarom die suiwer waarheid na die aarde, sodat sy as lig uitstraal in die duisternis.

En die geestelike leer wat van My uitgaan sal homself nooit teenspreek nie, anders sou Ekself nie die Bron wees waaruit die geestelike stroom ontspring is nie. Dwaallere kan nie uit My voortgekom het nie, en dus moet u, wat die suiwer waarheid van My ontvang, daarteen ingaan. Maar u moet altyd daarop let dat u die gebod van die liefde nakom, dat u as brengers van die heil, hulle tegemoet tree wie in die dwaling voortlewe.

Sodra u hulle leerstellinge met My Woord uit die hoogte kan weerlê, die wie hulle denke van My ontvang het, kan hulle met `n goeie wil insien WIE deur u tot hulle spreek. Want altyd sal Ek gefundeerd teen die dwaling ingaan, sodat dit dan as sodanig herken word. En Ek sal dit kan doen deur `n "opnamehouer" wat geskik is om die geestelike stroom uit My op te neem.

Weliswaar sal elkeen die reg vir homself opeis om `n opnamehouer van God te wees. Maar wie ernstig ondersoek, sal My stem herken, en `n korrekte oordeel sal nie vir hom moeilik wees nie. Want die dwaling word op `n sodanige manier blootgelê, soos dit slegs van die kant van hulle wat weet, kan gebeur.

Maar een ding is seker, dat alle geestelike onderrig wat van My uitgaan, hulle laat insien dat Ek Self ook die Gewer daarvan is, in soverre as dat dit in vorm en inhoud van `n volmaakte Gewer blyk uit te gaan, Wie in alle duidelikheid en baie begryplik sulke probleme oplos wat nie met die verstand deurgrond kan word nie. 

Gebrekkigheid en onwetendheid wys dit af. Want aan die laaste herken u mense die inwerking van kragte wat nog nie volmaak is nie - wat in die lig staan - om nou in My opdrag geestelike leringe na die aarde te kan stuur. Maar as die mens in sy aanmatiging so 'n tekortkoming nie insien nie, dan sal ook die bring van die suiwer waarheid deur My bodes hom ook geen eie klaarheid skenk nie. Want aan hom ontbreek dan die innerlike ootmoed, wat hom die begrip van die ewige waarheid waarborg.

En u sal daarom steeds weer teen weerstand stuit, waar My teenstander homself al gevestig het deur die toestuur van dwaling en die mense nie bereid is om die dwaling op te gee nie, in die vaste oortuiging om van Myself hierdie mededelinge te ontvang het. Ek laat egter elke mens sy vryheid van wil toe. Ek sal hom steeds net weer aanraak en probeer om hom oplettend te maak. Maar slegs sy wil beslis.

AMEN

Die geestelike dieptepunt is bereik

B.D. 6417 - 4 Desember 1955

Die mense op hierdie aarde verander nie meer nie, want hulle is met liggaam en siel die wêreld toegedaan en daarmee hom, wat Heer is van hierdie wêreld. Alle teregwysings is nutteloos. `n Paar sal hulleself nog wel van die massa afsonder en hulle eintlike bestemming insien, maar die meeste kom nie onder die indruk daarvan nie. En wat daar ookal gebeur, dit word steeds maar net met die oë van die wêreld deur hulle bekyk, nooit egter word daar `n geestelike beweegrede ingesien of aangeneem nie en sodoende verander die mense nie, nóg in hulle denke, nóg in hulle handelinge. En hulle verblyf op hierdie aarde is heeltemal nutteloos, sodat dit beëindig moet word. 

Die mense is voortydig ryp vir die ondergang, want die dag van die einde is vasgestel sedert ewigheid en word ook aan gehou, ofskoon die dieptepunt al voor die tyd bereik is. Tog word tot op die laaste dag nog alles gedoen, juis vanweë die weiniges wat nog kort voor die einde vir God kies en om hulle ontwil is die dag van die einde later vasgestel. Want die worsteling om hierdie laaste siele is uiters swaar en vra volharding, maar dit is nie sonder hoop nie, wat God van ewigheid al voorsien het.

Hy is egter vir elke afsonderlike siel lief en Hy doen daarom alles om haar nog te wen voor die einde. En daarom moet Sy dienare op aarde ook ywerig werksaam wees en steeds bedink, dat elke siel wat hulle probeer beïnvloed, een van die laastes kan wees, wie se verlossing God aanleiding gee om die einde nog vir so lank uit te stel - tot die reddingswerk voltooi is.

Hulle mag daarom nie ophou met hulle arbeid in die wingerd nie, hulle moet weet dat elke afsonderlike siel God na aan die hart lê en Hom tot barmhartigheid en lankmoedigheid beweeg omdat Hy haar liefhet. Die eindtyd sal die goddeloosheid steeds openliker aan die lig laat kom en soms sal hulle daarna uitsien, al was die aarde net nog maar deur duiwels bewoon, sodat die arbeid vir die Ryk van God lyk soos `n spel van swaksinnige mense.

Tog moet die werk ywerig verrig word, want dit sal nie ongeseënd bly nie, en selfs mense wat nog vroeër gesterwe het op hierdie aarde, kan in die hiernamaals deur die arbeid op aarde van die knegte van die Heer, vinniger die lig bereik en dan weer diegene met wie hulle nou verbonde is op aarde, nog tot verandering van gedagtes help. 

Daar is maar baie min mense wat nog te wen is en tog word die einde om hulle ontwil uitgestel. En daarom sal ook die aktiwiteite van die teenstander van God duidelik aan die lig kom, want hy ondervind geen weerstand meer by die mense nie, almal is hom onderdanig, want hulle het hulleself laat gevange neem deur die wêreld, wat sy ryk is.

Hy woed waarlik vreeslik voort, maar vir homself sal dit nie gunstig wees nie, omdat hy almal wat hy dink hy gewen het, verloor wanneer die aarde opnuut sal voortbestaan - omdat hulle almal aan sy mag onttrek word en opnuut gekluister word, waardeur sy krag aansienlik verswak word en hyself ook gekluister sal word vir `n lang tyd.

Nog staan hy boaan en triomfeer oor die mense wat hy omlaag getrek het in die afgrond in, maar oorwinnaar sal hy nie wees aan die einde van die aarde nie, want Een is daar sterker as hy, Wie hom wel sy tyd en sy aktiwiteite sal toelaat, tot sy uur gekom het soos wat dit geskrywe staan.

Wat hom dan egter in kettings sal slaan en saam met hom, almal wat hulleself verset teen God. En dan het die einde gekom vir die aarde en haar bewoners, dan sal daar `n nuwe tyd aanbreek van vrede en saligheid vir die mense, wat God trou gebly het tot die einde.

AMEN

Die opdrag om die Woord te versprei

B.D.8333 - 20 November 1962

Dra dus My Woord uit in die wêreld. As Ek hierdie opdrag Self vir u gee, dan kan u ook seker wees daarvan dat Ek alles sal doen om u die moontlikheid te verskaf om dit uit te voer. Ek sal u lewenslot Self so lei dat u My versoek sal kan nakom. En Ek sal Self die weë bepaal wat u in u aardse lewe moet gaan.  

Niks kom daar sommer op u af nie, alles is so beskik dat dit die verbreiding van My woord ten goede kom. En ook die medemens sal u lewensweg so kruis soos wat Ek dit as suksesvol sien, dat ook hulle tot `n ryper wording van hulle siel kom, as hulle wil homself nie daarteen verset nie. En al lyk dit vir u nou asof die geleenthede u ontneem is om vir My en My Ryk te werk - Ek sal steeds weer moontlikhede skep, omdat Ek weet hoe nodig dit is dat die mense My Woord hoor, wat Ek u regstreeks van bo kan toestuur.

My teenstander sal egter netso ywerig sy bes doen om u te verhinder om My opdrag te vervul. Maar hy sal die oorwinning nie behaal nie, want My woord is die lig wat in die donker van die nag moet uitstraal, wat van My Self uitgaan en u ook deurstraal. En die lig sal by die teenstander verbygaan, omdat dit reeds te helder straal en hy dit nie meer kan doof nie. 

Daarom, verlaat u steeds op My hulp, wat nie sal uitbly nie en weet, dat Ek My werk nie in gevaar laat bring nie, dat Ek steeds weer ligbodes na die aarde stuur, wat in My opdrag werksaam is, al herken u hulle ook nie as bodes van die lig nie. Van ewigheid af ken Ek al die wil van die mense, en so weet Ek ook of en wanneer dit nodig sal wees dat Ek bereidwillige dienare na u toe stuur, wat hulleself daarvoor instel om My Woord van bo te verbrei, sodra My teenstander slaag om hindernisse op te werp, of die arbeid in die wingerd deur sy invloed in gevaar te bring. 

Ek sal u steeds weer aanspreek, u wat u oopstel as opnamehouer van My Gees en u hoef ook nie te vrees, dat die stroom van My barmhartigheid minder sal vloei nie. Want solank u uself aan My oorgee, kan Ek in en deur u werk en solank ook sal My Wil aan u aardse lewe vorm gee, soos wat dit vir die verbreiding van My Woord dienstig is. Ek sal egter ook nooit `n mens dwing om My te dien nie - wanneer sy wil homself daarteen verset, as hy homself deur My teenstander laat beïnvloed, want slegs die vrye wil kan `n geseënde arbeid vir My en My Ryk tot stand bring. En steeds weer sal daar mense te vinde wees wat vir My hulle dienste uit vrye wil sal aanbied, omdat die ligwêreld die groot nood op aarde ken en ligwesens hulleself vrywillig aangebied het om in hierdie eindtyd na die aarde te kom, en nou as mense `n geestelike sending op hulleself neem. Die Woord wat van My uitgaan moet verbrei word, want dit is die enigste middel om die mense te help om hulle siele te red, omdat dit hulle tegelykertyd lig en krag skenk en omdat `n direkte hulp van My kant nodig geword het. Dus sal Ek ook daarvoor sorg dat My Woord verbrei kan word. Ek sal alles so beskik, sodat dit suksesvol sal wees en ook die geskikste dienare kies, wat dan in My opdrag werksaam sal wees.

Want My mag is groot en My liefde vir u is die rede waarom My mag homself ook uiter en dat u daarom dinge meemaak, waardeur Ek blyke wil gee van My eindelose liefde vir u. U kan daarom u arbeid onbesorg in My wingerd uitvoer, omdat Ek Self daaroor waak en die werk van My liefde vir u nie in gevaar laat bring nie. Want u mense het My Woord nodig, u het `n lewende kontak van My kant af nodig, sodat dit lig kan word vir alle siele wat nog in die duisternis ronddwaal. 

AMEN 

Nawoord

Iets oor die Grootte en konstruksie van die Heelal/heelal.

Om `n maatstaf of meting te hê wat die geweldige afstande tot uitdrukking te bring waarmee mens in die heelal te make het, is die begrip ligjaar ingevoer en ingestel as die afstand wat lig in een jaar sou aflê. Aangesien die snelheid van die lig bereken is as 300.000 km/sek, het `n ligjaar die lengte van 9500,000,000,000 km.

Die aarde het `n omtrek van ongeveer 40,000 km en haar afstand tot die son is 149,5 miljoen km. (dit is ruim 8 ligminute)

Die maan (gevorm uit bestanddele van die aarde) het `n omtrek van byna 11,000 km. Dit is +1 384.000 km (ruim l ligsekonde) van die aarde verwyder.

Ons son is die naaste ster, dit het `n omtrek van byna 44 miljoen km. Dit is een van die hemelliggame uit ons melkwegstelsel en is +1 30,000 ligjare verwyder van die sentrum daarvan. Die son vorm, saam met sy omliggende planete met hulle eventuele mane en nog baie miljarde kleiner voorwerpe soos komete, meteoriete en dies meer, ons sonnestelsel.

Van die melkweg sien ons snags by helder weer die binneste deel as `n bleek ligtende band teen die hemel, bestaande uit miljoene sterre met hulle planete. Saam met die daarbuite nog voorkomende "sterrehope en miljarde sterre " het die stelsel `n diameter van so 'n 100,000 ligjare.

Die nog veel verder waarneembare sterre en sterrestelsels het afstande tot ons van baie miljoene ligjare. Steeds word daar nog nuwe gebiede ontdek met opeenhopings van sterre wat reusagtige kragte uitstraal, sterre met `n gesamentlike massa van + l 100 biljart maal die van die son, dit wil sê, die 100,000 voudige van ons melkweg, die lengte van so 'n superstelsel sou dan +1 500 miljoen ligjare wees.

Die diameter van die heelal word deur die wetenskap momenteel geskat op plusminus 10 - 20 miljard ligjare. Steeds word weer nuwe ontdekkings daarin gedoen: Sterre-melkwegstelsels - groepe van melkwegstelsels - nog weer hoëre stelsels, gevorm uit groepe melkwegstelsels, met `n onvoorstelbare omvang, snelheid en aantrekking. Dit alles gee aanleiding tot die huidige modelle om die ontstaan van die heelal te laat wankel: Superstelsels van sodanige omvang dat dit miljarde ligjare groot moet wees.

En so val die wetenskaplike raaisel oor die samestelling van die heelal in plek deur die openbaringe daaroor deur die profeet Jakob Lorber en ontvou hy die beeld wat God Self vir hom gegee het: `n Steeds hoër ordening vanuit dieselfde beginsels: Hemelliggame draaiend om "hulle " sentrale son, wat in baie gevalle `n volume het, wat duisend tot 10 miljoen maal so groot is as die volume van die daarby behorende hemelliggame wat weer uit hierdie sentrale son ontstaan het.

En so kry ons dan:

1)
Die aarde en die ander planete uit ons sonnestelsel draaiend, met hulle mane, om die son.

2)
Miljarde sulke sonnestelsels (sonne met hul planete) vorm saam `n sonnegebied (=melkwegstelsel), draaiend om hulle middelson.

3)
Miljoene van sulke sonnegebiede beweeg om hulle sentrum en vorm `n sonne-heelal.

4)
Weer 'n miljoen van hierdie sonneheelalle, sirkel om hul sentraalson, en maak nou `n sonne-superheelal uit.

5)
`n Ontelbare menigte sonnesuperheelalle swerf in groot bane om die oersentraalson, die "oereerste grootmoeder van alle sonne en wêrelde" in ons heelal.

Dikwels onmeetlike snelhede en reusagtige aantrekkingskragte hou al die stelsels telkens in ewewig en al hierdie stelsels en hulle sentraalsonne vorm saam die ‘heelalsfeer’, `n onmeetlike bol met `n eie ordening en lewe.

Vir ons is hierdie onmeetlike groot heelalsfeer, soos wat die Heer sê: "Eintlik maar net `n enkele punt in My groot skeppingsruimte", waarin die baie miljarde heelalsfere, weer op oneindige groot afstande van mekaar, saam die wêreldmens vorm, waarvan elke wese apart en tog ook weer almal saam op weg (moet) wees na die Vader, aangesien die verlossingswerk van Jesus Christus geld vir alle tye en ruimte.

Dit is God se Woord, wat hierdie hele skepping laat ontstaan het om ons val in die diepte op te vang, wat ons ook weer tuis bring, in die Lig van God se Gees.

En as u dan lees dat hierdie wêreldmens minder as niks is in vergelyking met die hemelmens, wat ook weer `n deel is van die volgende hemel ensovoorts, dan verdwyn die idee van die oneindigheid totaal deur sy volkome onvoorstelbaarheid. Dan stel u uself in die Hand van God en weet u telkens dat slegs die "nou" belangrik is, en dankbaar dat dit u plek is in die oneindigheid. 

G.F.K.
